
A Vicepresidencia 
presentou Marela!, un 
novo programa para 
a promoción da Raza 
Rubia Galega. Páx. 19

A Deputación 
crea o programa 
Marela!

Xorde no 2009 a partir 
da alta demanda de 
nenas de ximnasia 
rítmica que había en 
Sarria. Páx. 21

ximnasia 
rítmica Aixa

Arranca a tempada 
de fútbol con cambios 
no regulamento para 
unificar as novas 
categorías. Páx. 22

Roda de novo 
o balón na 
provincia

As Festas de Goián

A nova directiva da Comisión de Festas 
de Goián pon en valor os festexos. Páx. 4

Museo Muvicla de Láncara

“O amor por Láncara é o que me move a 
seguir co meu proxecto”. Páx. 17

Asociación A Muiñeira

José Folgueiras preside a Asociación Mi-
colóxica A Muiñeira desde 2022. Páx. 8

sarria
O último pleno acolleu un in-
tenso debate sobre o contrato 
de alumeado público. Páx. 2

samos
O Obradoiro Benito Jerónimo 
Feijoo, unha nova entidade. 
Páx. 14

triacastela
A XII Feira de Artesanía e Pro-
dutos da Zona será o día 28 de 
setembro. Páx.15

o incio
A XIV Feira de Artesanía e Pro-
dutos da Terra foi un éxito. Páx. 
18

láncara
Láncara, Samos e Paradela con-
tarán co obradoiro dual de em-
prego ‘Os soutos’. Páx. 16

Sarria segue acollendo 
propostas musicais 
O Festival Garitosis e o Esmorga Fest son as seguintes citas musicais

SARRIA

O pleno da Corporación de Sarria 
aprobou as propostas do Goberno 
local de Camiña Sarria para a modifi-
cación de crédito con cargo ao rema-
nente de tesouraría municipal. 
Ademais, co orzamento deste ano, 
abonaranse as subvencións nomina-
tivas pendentes do ano 2023 ao club 
da Sarriana, ao CB Sarria e ao club de 
fútbol sala Os Meigallos, cun valor 
total de 52.000 euros. 
Pero o pleno tivo como tema prin-

cipal a proposta do Goberno local 
da modificación do contrato do alu-
meado público. Así, Camiña Sarria 
conseguiu que se acordase remitir 
unha proposta de modificación á 
empresa adxudicataria dos servizos 
enerxéticos de alumeado exterior e 
dos edificios municipais, cos votos a 
favor do BNG. 
A solicitude prevé a inclusión dos 
gastos enerxéticos da piscina clima-
tizada e da residencia de anciáns, así 

como de 115 farois. 
O Partido Popular, que votou en con-
tra, explica que supón unha suba de 
case 9.000 euros, 8.851,06 euros ao 
mes, é dicir 128.517,44 euros máis 
ao ano, no prezo que o Concello 
paga á empresa, e lembran que o 
informe aportado ao expediente e 
elaborado pola enxeñeira industrial 
municipal responsable do contrato 
indica que a modificación proposta 
supón un incremento de case o 20 % 
do prezo do contrato. “Esta é a outra 
sorpresa dun contrato prexudicial 
para os intereses do municipio e que 
nos terá atados durante 20 anos”, 
denuncian os populares. Con todo, 
din que “esta modificación é outra 
mostra máis da chapuza do Gober-
no en relación a este contrato, que 
impediu que puidese presentarse 
ningunha empresa de Sarria polos 
requisitos de acceso, o que supuxo 
unha clara limitación”. E lembran 
que, aínda que a lei de contratos 
prevé que unha modificación do 20 
% podería permitir a resolución do 
contrato, a modificación proposta é 
“curiosamente do 19,92 %”. 
Finalmente, explican que podía sa-
carse a licitación un contrato para 
que as pequenas e medianas em-
presas de Sarria, da comarca ou da 
provincia puideran prestar os ser-
vizos que se lle engaden á empresa 
que gañou o concurso, “xa que as 
empresas próximas presentarían 
prezos máis competitivos ao non ter 
que desprazarse nin subcontratar”. 
Pola súa parte, o portavoz socialista, 
Benjamín Escontrela, pediu que a 
modificación quedase sen aprobar 
nin rexeitar ata que existan informes 

de Secretaría e Intervención, despois 
de saber se a empresa acepta a pro-
posta municipal. 
Mentres, desde o BNG comezaron 
explicando que non podían apoiar a 
modificación e, despois, cambiaron 
de opinión e votaron a favor da mo-
dificación, o que para o Partido Po-
pular foi “un acto contraditorio, non 
só por cambiar de opinión, senón 
porque votar a favor desta modifi-
cación vai en contra dos valores do 
partido nacionalista. Aquí se ve que, 
aínda que non gobernen en coali-
ción, o BNG é a muleta de Camiña 
Sarria e sempre que hai que arranxar 
algunha irregularidade, aí está o Blo-
que”, conclúen os populares.

MOCIÓN APROBADA. Por 
outra banda, os concelleiros do PP 
de Sarria pediron no pleno que se 
redacte un proxecto para o uso da 
Casa Camiña, un inmoble cun pe-
queno terreo pegado á Casa Consis-
torial, que foi adquirido polo Conce-
llo por un importe de 117.000 euros 
hai máis de catro anos.
Nese sentido, dende o PP de Sarria 
instaron ao Goberno municipal para 

tramitar e redactar o proxecto téc-
nico e a execución das obras de re-
habilitación e adecuación necesarias 
para a ampliación das dependencias 
municipais neste inmoble co con-
seguinte aforro nas rendas que se 
abonan mensualmente por aluguei-
ros doutros inmobles. A adquisición 
deste inmoble, que contou co apoio 
do Partido Popular de Sarria, tiña 
como finalidade a ampliación das 
dependencias municipais e o aforro 
no alugueiro doutros inmobles. 
“A adecuación destas instalacións 
permitiría mellorar a situación de 
servizos municipais que se atopan  li-
mitados pola falta de espazo e condi-
cións, como as dependencias desti-
nadas á atención de servizos sociais”, 
subliña Carmen José López, portavoz 
popular en Sarria.
Pola súa parte, o PSOE e o BNG vota-
ron a favor da moción, mentres que 
Camiña Sarria se abstivo, e ambos 
portavoces, Benjamín Escontrela 
e Efrén Castro, comunicaron a súa 
disposición para buscar axudas nas 
administracións para acondicionar 
o inmoble e que poida ser utilizado 
para servizos sociais.

As modificacións de crédito e o 
contrato do alumeado, a pleno

MODIFICACIÓNS DE CRÉDITO

- Modificación de crédito por  
391.000 euros: Reparación do 
pavillón do CEIP Frei Luís de 
Granada. 250.000 euros para 
mellorar a cuberta, o peche e 
o pavimento do pavillón poli-
deportivo do centro educativo. 
Estas obras servirán para me-
llorar as instalacións do colexio 
para o desenvolvemento das 
clases de Educación Física e 
para actividades extraescolares 
e pasar os recreos, cumprindo 
así o compromiso que ten o Go-
berno local coa ANPA e a comu-
nidade educativa. 
130.000 euros para mercar os 
terreos para a ampliación da 
piscina e 10.000 euros para 
obras de mantemento na esco-
la de música.
- Modificación de crédito de 
558.215,08 euros: Entre outros, 
obras para o correcto funciona-
mento dos servizos municipais, 

como a reposición de servizos 
básicos na rúa do Mazadoiro, 
a extensión do abastecemento 
de auga en Padriñán e Caias, a 
renovación dos aseos da Casa 
da Cultura, a mellora da clima-
tización da piscina cuberta, a 
adquisición de contedores ma-
rróns e a mellora de equipos 
informáticos. 
- Modificación de crédito por 
un valor de 48.237,59 euros: 
Obras na residencia de maiores 
con reparación, fixado e esmal-
tado de portas, instalación de 
sistemas de videoconferencia, 
cableado de instalación de fi-
bra, pintado de radiadores e 
restablecemento de fondos 
desaparecidos da caixa de resi-
dentes. A renovación do tella-
do xa está rematada, así como 
tamén se pintou o interior, se 
renovou o mobiliario e se creou 
unha sala de visitas.

A asociación Rúa da Música celebra, 
un ano máis, o seu Festi val Garitosis, 
que será o sábado, 7 de setembro 
na Travesía da Rúa Nova. Nesta XII 
edición, contarase con diferentes 
arti stas que levarán a música á vila 
sarriá en diferentes momentos, co-
mezando ás 13.00 horas coa sesión 
vermú con invitación a churrasco da 
man de Jack J. Hutchinson. Xa pola 
tarde, a parti r das 20.30 horas, terá 
lugar a apertura da porta para que 
se acheguen as persoas interesadas 
en desfrutar deste evento, coa ac-
tuación de La Alfombra Mágica ás 
21.00 horas, Zalomon Grass ás 22.15 
horas, Señor Salvaje ás 23.45 horas, 
Crowed ás 01.15 horas e o sarriao DJ 
Jorginho ás 02.30 horas. 

Desde a organización sosteñen que 
apostan por bandas de música de 
diverso ti po, aínda que predomina o 
rock, e tamén por grupos emerxen-
tes co fi n de integrar novos rapaces 
que estean comezando no mundo 

da música. Ademais, todos os anos 
contaban cun concerto dunha ban-
da da Asociación da Rúa da Música, 
pero este ano non poderá ser. Porén, 
esperan que nos vindeiros anos poi-
dan recuperar esta tradición.

A Asociación Cultural Rúa da 
Música celebra o Garitosis XII

Os organizadores do Esmorga Fest 
adiantan novos artistas do evento
Os organizadores do Festival 
Esmorga Fest, que se celebrará 
os vindeiros 25 e 26 de outu-
bro, veñen de confirmar novos 
nomes de artistas e grupos de 
música que estarán actuando 
no evento.
O evento de música indie cele-
brará a novena edición do fes-
tival, que ten como finalidade 
seguir coa inclusión de bandas 
emerxentes e seguir promo-
vendo a alta participación da 
veciñanza e doutras persoas 
interesadas no evento.
Así, a planificación do festival 
mantense como noutras edi-
cións, sendo a primeira xor-
nada dedicada a desfrutar dos 
concertos na sala Litmar; men-

tres, o sábado, as actividades 
musicais desenvolveranse na 
Sociedade La Unión e á noite 
volverán á Sala Litmar onde re-
matará o evento.
Os primeiros artistas e grupos 
confirmados foron Atención 

Tsunami, Ghostwoman, Los 
Manises, Máquina, Músculo!, 
Mourn e Perro; aos que se 
suman Carmela, Cora Yako, El 
Chico López, Nudozurdo, Te-
rrae djs e Terror Erótico Ado-
lescente.

Os vindeiros 8, domingo, e 9, 
luns, de setembro celebrarase no 
Concello de Sarria a romaría dos 
Remedios.
Durante os dous días, haberá mi-
sas desde as 08.00 horas na cape-
la e a maior será ás 13.00 horas, 
seguida de procesión, pero a pro-
tagonista será a festa e verbena 
con diferentes agrupacións mu-
sicais.
O domingo día 8 estará a Orques-

tra Sinfonía, a Charanga de Para-
dela durante a mañá e pola tarde 
noite volverá a Orquestra Sinfo-
nía para amenizar a tarde e ta-
mén estará a Charanga Louband.
Pola súa parte, o luns, o protago-
nismo será para Los Españoles e 
o solista Dani Pardo, que estarán 
tanto na xornada da mañá como 
da noite poñendo a música para 
que a veciñanza desfrute dunhas 
grandes festas.

O 8 e 9 de celebrarase a 
romaría dos Remedios

A Consellería de Emprego, Co-
mercio e Emigración fi nanciará o 
obradoiro de emprego do Conce-
llo de Sarria cunha subvención por 
importe de 411.928 euros.
Desta maneira, 20 persoas des-
empregadas do municipio bene-
fi ciaranse desta axuda durante 9 
meses, así como o farán, en total, 
340 persoas desempregadas en 
46 concellos de Lugo, nos que a 
Xunta desenvolve 17 obradoiros 
duais de emprego.
Durante eses 9 meses, ademais de 
recibir formación sobre atención 
sociosanitaria, disti ntos aspectos 
da construción, o sector forestal 

ou de viveiros e xardíns, a limpe-
za, xesti ón de residuos, turismo, 
tratamento de datos e control de 
pragas; as persoas en proceso de 
formación poderán actuar nos 
concellos onde se desenvolva.
No caso concreto de Sarria, será 
a vila o punto central dos traba-
llos, onde mellorarán o Campo da 
Feira, a Anti ga Prisión Preventi va 
e disti ntos puntos do Camiño de 
Santi ago ao seu paso polo muni-
cipio, tal e como explica a direc-
tora territorial da Consellería de 
Emprego, Comercio e Emigración 
na provincia de Lugo, Carmen Jose 
López.

Máis de 400.000 euros para 
o obradoiro dual de emprego

A parroquia de Goián, en Sarria, 
celebrou as súas festas na honra ao 
Santo Cristo os días 31 de agosto, 
1 e 2 de setembro, con diversas 
actividades para veciñanza e inte-
resados. Concretamente, o 1 de 
setembro, coincidindo co primeiro 
domingo de setembro, tivo lugar a 
Romaría do Santo Cristo de Goián, 
unha celebración que ten a súa ori-
xe no ano 1742 da man do párroco 
Don Antonio Armesto Rivadeneira, 
“o cal comezou a celebrar o primei-
ro domingo de setembro a con-
memoración do Santo Cristo con 
varias funcións relixiosas”, segun-

do explican desde a comisión de 
festas de Goián, encabezada pola 
Asociación de Veciños de Goián, 
representada por Jose Vázquez 
Veiga, tesoureiro; Kevin Abuín Pé-
rez, presidente; e Jéssica López So-

brado, secretaria.
Esta romaría é unha das máis des-
tacadas da comarca de Sarria e 
cada ano atrae a numeroros fieis e 
crentes que renden culto á imaxe 
do Santo Cristo do santuario, e 
este ano non foi unha excepción. 
Centos de devotos de Friol, Lugo, 
Castroverde, Láncara, Páramo, Pa-
radela e Sarria estiveron presentes 
no primeiro domingo de setem-
bro en diversas misas na honra ao 
Santo Cristo. Estas misas, non só 
a da Romaría, senón as que se le-
varon a cabo durante os tres días 
das festas de Goián, foron oficia-

das por un novo cura que chegou 
a Sarria o pasado 15 de setembro 
2023 como novo frade no conven-
to da Merced, Jules Roger Ndzana, 
de 43 anos e natural de Camerún. 
Así, substituíu ao antigo clérigo 

José Manuel Somoza, que exerceu 
durante 55 anos o seu labor sacer-
dotal nas parroquias de Goián, San 
Miguel de Vilapedre, Ortoá, Frades 
e Arxemil, ás que agora atende Ju-
les. Desta maneira, o de Camerún 
sostivo que está “moi contento en 
Goián e a acollida foi unha gran 
alegría cos corazóns cheos de es-
peranza, xa que o convento da 
Merced e os Padres Mercedarios 
en Sarria son unha historia e esta 
historia debe permanecer”. Así, 
foi para el un reto presidir a pri-
meira Romaría de Goián, pero di 
que aprendeu “que como Cura de 
Goian necesito moita paciencia, 
un amor grande na misión e moi-
tos sacrificios. É unha bendición 
ser cura do Santuario Santo Cristo 
de Goián. Valoro moito a historia 
do Santuario e ao ser todos unha 
Igrexa, un pobo, hai que compar-
tir a alegría da festa con todos”, 
concluíu. Pola súa parte, desde a 
asociación de veciños de Goián din 
que “para ser o primeiro ano que 
está como párroco para as festas, 
ten bastante iniciativa e ganas en 
facer cousas novas”.

AS ACTIVIDADES, DA MAN DA 
ASOCIACIÓN. Durante as tres xor-
nadas das festas, as actividades 
protagonistas foron a xuntanza 
cabalar, a gastronomía, cunha pan-
cetada popular, un pintacaras da 
man de Huellas Sarria e a música, 
xa que o sábado actuou o Dúo Tro-
pical, o domingo estivo o Grupo 
Reviravolta, a orquestra Solara e a 
Banda Louband de Sarria; e o luns 
estivo o grupo Tania Veiras. Ade-
mais, houbo un sorteo de 3 lotes 

de produtos valorados cada un en 
100 euros. Todas estas actividades 
foron organizadas pola Asociación 
de Veciños de Goián, que xorde o 
29 de setembro do 2004 como aso-
ciación veciñal, pero máis tarde, no 

ano 2008, comeza tamén a realizar 
actividades recreativas, culturais, 
deportivas e veciñais na parroquia. 
Este ano decidiron organizar, por 
primeira vez, as festas e a Romaría 
do Santo Cristo de Goián co obxec-
tivo de “para organizar as festas pa-
tronais e outras actividades lúdicas 
e culturais para todos os veciños e, 
así, servir como un nexo de unión 

para toda a parroquia”, explican.
Con respecto á evolución destas 
festas, argumentan que foi “favo-
rable, aínda que a pandemia fixo 
que, nese ano e nos seguintes, 
mermase un pouco. Esperamos 
que volvamos a contar coa afluen-
cia dos anos anteriores”, comen-
tan. Ademais, contan coa axuda da 
veciñanza, polo que “as festas son 
para eles”.

IMPORTANCIA DESTA INICIATIVA. 
Este tipo de festas son importan-
cia para Goián e para a comarca 
de Sarria “porque foi e segue sen-
do unhas das romarías de máis 
afluencia de veciños dos concellos 
lindeiros da comarca, chegando 
a contar con múltiples peregrina-
cións ao santuario”, explican des-
de a asociación. E destacan que 
“hai tradicións que hai que coidar 
e seguir mantendo. Por iso, desde 
a asociación de veciños estamos 
traballando na mellora desta festa 
e sobre todo queremos que volva 
a ser o que era antes, recuperando 
as multitudinarias merendas que 
se levaban a cabo os domingos, as 
peregrinacións, etc.”, aseguran.
Ademais, poden acometer estas 
actividades porque contan coa 
colaboración da Vicepresidencia 
da Deputación de Lugo a través 
do seu programa Tradigalu, co que

As festas de Goián, unha 
cita con moita historia
A Romaría do Santo Cristo de Goián, que se celebra cada ano o 
primeiro domingo de setembro, ten a súa orixe no ano 1742

“Foi e segue sendo 
unha das romarías 

de máis afluencia de 
veciños dos concellos 
lindeiros da comarca 
de Sarria, chegando a 
contar con múltiples 

peregrinacións 
ao santuario o 

primeiro domingo de 
setembro”

trouxemos ao grupo de gaiteiros 
Reviravolta, que estiveron na pro-
cesión”. 
Con todo, valoran o desenvol-
vemento das festas deste ano, 
porque “para ser a primeira vez 
que asumimos o labor de leva-
las a cabo como nova directiva e 
tendo en conta o difícil que foi, 
estamos contentos, veu máis xen-
te da que esperabamos e cremos 
que todos quedaron contentos”, 
sosteñen desde a Asociación de 
Veciños. Porén, din que “é unha 
mágoa” que non viñeran este ano 
as rosquilleiras, a pesar de que o 

intentamos”, explican, xa que “é 
unha tradición que se foi perden-
do”. Con todo, sosteñen que ha-
bía moita tradición en Goián das 
rosquilleiras, polo que “intentare-
mos que o ano que vén volvan e 
participen das festas de Goián, así 
como tamén intentaremos volver 
a promover as tradicionais meren-
das das festas”.
Ademais, apuntan a que teñen 
necesidades: por unha parte, a 
económica, “xa que organizar as 
festas e outras actividades require 
de presupostos elevados os cales 
a asociación non daría asumido 

de non ser pola axuda económica 
que aporta o Monte Comunal de 
Goián”, explican. E, en segundo 
lugar, argumentan que “tamén 
notamos en falta máis colabora-
ción doutras entidades, coma o 
Concello de Sarria, o cal organiza 
múltiples actividades na vila, pero 
non se acorda das parroquias do 
rural para nada. Sen ir máis lonxe, 
o ano pasado deixounos sen a Ca-
balgata de Reis, un acto que tiña 
moita afluencia e facía moita ilu-
sión aos nenos e nenas do pobo”, 
denuncian. Así, conclúen que “hai 
que apostar polo rural”.

A Deputación de Lugo está a traba-
llar na mellora na estrada provincial 
LU-P-5713, que conecta o Concello 
de Sarria a través da estrada LU-546 
co Concello de Baralla, pasando pola 
parroquia de Piñeira. Esta interven-
ción conta cun investimento que 
supera os 100.000 euros. As actua-
cións, adxudicadas á empresa Grupo 
Bascuas 2008 S.L., afectan a un tra-
mo de case dous quilómetros, con-
cretamente dende o inicio da vía ata 
o punto quilométrico 1,850.
Os traballos inclúen a limpeza das 
cunetas, melloras no sistema de 
drenaxe, a pavimentación con aglo-
merado en quente e a instalación de 
nova sinalización horizontal e ver-
tical. O prazo de execución destas 
obras é dun mes, polo que estarán 
rematadas a finais de setembro. 

Tamén está a traballar nas obras de 
mellora doutro tramo da estrada 
provincial LU- P-5709, que conecta 
Sarria e Paradela cun investimento 
de máis 90.000 euros.
As actuacións, adxudicadas á em-
presa Construcciones Carballeira SL, 
afectan a 3 km de vía entre os puntos 
10,7 e 13,8. Cun prazo de execución 
de dous meses, consistirán na rea-
pertura de cunetas, na reparación de 
afundimentos e outros desperfectos 
da vía, na repavimentación e na re-
posición da sinalización vertical.
Trátase dunha actuación importante 
porque esta estrada, situada entre 
os concellos de Sarria e Paradela, co-
necta a comarca sarriá coa da Ribei-
ra Sacra. Ademais, complementan as 
obras feitas entre os km 5,9 e 10,7; 
cun valor de 260.000 euros.

A Deputación mellora a 
LU-P-5713 e a LU-P-5709

A Noite Meiga, organizada pola 
Asociación Cultural Meigas e 
Trasgos, acolleu diferentes acti-
vidades durante os días 30 e 31 
de agosto e 1 de setembro. 
Centos de persoas desfrutaron 
do concerto do artista galego 
Baiuca o 30 de agosto a partir 
das 23.00 horas no parque do 
Chanto, que veu precedido pola 
andaina popular desde a saída 
do cruce de catro camiños.
Pola súa parte, durante o sá-
bado, 31 de agosto, o actor e 
produtor de cine galego, Rubén 
Riós, presentou os actos festi-
vos da Noite Meiga a partir das 
20.30 horas, aínda que antes, ás 
20.00 horas, tivo lugar o pregón 
a cargo de Victoria Pérez Penela 

seguido da actuación da Banda 
de Música da Comarca de Sarria 
e os Clarisaxos.
Despois, cheou o momento da 
Asociación Meigas e Trasgos ás 
21.00 horas e ás 22.00 horas foi 
a cea popular ata ás 01.00 horas 
da madrugada, cando se desen-

volveu a danza da Noite Meiga, 
e pechando a noite coa actua-
ción de Broken Peach.
Durante último día, houbo un 
obradoiro infantil ás 16.30 ho-
ras e tivo lugar o concerto in-
fantil de Xavier Blanco ás 19.00 
horas.

, 

Baiuca encheu o parque do 
Chanto durante a Noite Meiga

A Asociación Cultural Peleriños 
abre a súa matrícula para que to-
dos os interesados poidan apuntar-
se ás clases que se imparten no vin-
deiro curso 2024-2025. Así, haberá 
aulas para todas as idades e niveis 
desde os 4 anos, arrancando o cur-
so en outubro. 
As aulas infantí s serán os venres; 
no caso de clases de gaita e percu-

sión, serán ás 17.00 horas, mentres 
que as clases de baile terán lugar 
a parti r das 19.00 horas. Pola súa 
parte, as clases para adultos serán 
os martes, con canto e pandeireta 
ás 18.30 horas e baile ás 19.30 ho-
ras; os mércores, con costura ‘trad’; 
os venres, con baile ás 20.00 horas; 
e os sábados, con gaita e percusión 
ás 18.30 horas.

Peleriños abre a súa 
matrícula para o curso

A páxina web do Concello de Sarria 
conta xa coa nova audioguía da ruta 
literaria Camilo Gonsar de Sarria, 
desenvolvida por Rubén Grilo, An-
tón Fortes e María Ramos na parte 
fí sica; e polo concelleiro César No 
na parte virtual. Esta nova audioguía 
homenaxea ao arti sta sarriao Camilo 
Gonsar e á súa novela ‘Desfeita’, que 
acolle moitas localizacións en esce-
narios tí picos de Sarria. Así, a ruta 
literaria componse por 11 placas que 
se atopan en lugares signifi cati vos da 
vida do autor e noutros onde se des-
envolve a súa obra, nos que hai uns 
códigos QR que dan acceso á parte 
da audioguía que explica dito lugar.
As placas da ruta literaria atópanse 
no parque do Chanto, Ponte Ribeira, 

na rúa Benigno Quiroga, na rúa dos 
Viños, na Unión, no Casino, na rúa 
Maio, no anti go cuartel da Garda 
Civil, no hotel Roma e na Estación, 
onde remata o percorrido.
A intención é que as persoas poidan 
facer unha ruta de forma autónoma 
e libre, seguindo cada parada ata 

completar a ruta enteira, ou pódese 
facer por tramos.
Ademais da ruta individual e autó-
noma que se pode facer a través da 
audioguía, seguirá habendo rutas 
guiadas, que se organizarán cada 
certo tempo, conducidas por Silvia 
Mondelo desde O Chanto.

A Banda de Música da Comarca de 
Sarria protagonizou o 16 de agos-
to, un concerto na Praza das Pra-
terías de Santi ago de Compostela.
Organizado pola Federación Gale-
ga de Bandas de Música Popula-
res, o concerto ti vo a fi nalidade de 
fomentar e esti mular a acti vidade 
musical. Manuel  Montero, músi-

co e profesor na Escola de Música 
de Sarria foi o encargado de dirixir 
a Banda neste evento no que in-
terpretaron 12 pezas musicais.
Así, sosti vo que a Praza de Prate-
rías estaba “ateigada de xente” 
e admiti u que “foi o concerto da 
Banda con máis público de todos 
os que levamos feito.

A Banda da Comarca deu un 
concerto na praza de Praterías

Xa se pode facer a ruta literaria 
Camilo Gonsar de maneira autónoma

Imaxe de Tomás Cumbraos

Cando e con que motivación xor-
de a Asociación A Muiñeira?
A asociación xorde no ano 1995 
porque fixeramos un curso na Ex-
tensión Agraria de Becerreá onde 
eu traballaba de micoloxía e a 
raíz diso empezaron a dicir que 
era mellor constituír unha aso-
ciación para que viñera xente de 
todas partes.
De onde vén o seu amor pola mi-
coloxía?
Eu estaba na Axencia de Becerreá 
e no ano 1987 un día chegou un 

de Cervantes, que hoxe en día é 
o alcalde, e díxonos que viñan 
uns señores cunhas furgonetas 
ensinar micoloxía e eu non tiña 
nin idea nin de micoloxía, nin de 
setas, e púxenme en contacto 
con Constantino Mariño, un dos 
expertos do tema, e a raíz diso 

estivemos no monte e fixemos 
un curso ao cal viñera o referente 
na micoloxía. Así foi como xurdiu 
a miña afección por isto. Desta 
maneira, reuniámonos e sempre 
houbo un curso en Becerreá can-
do eu estaba de xefe de Axencia 
alí e agora aquí.
Cales son os obxectivos da aso-
ciación?
O contacto coa natureza, descu-
brir os diferentes tipos de cogo-
melos, compartir un tempo con 
persoas coa mesma afección ca 

ti… esta é unha afección que can-
do empezas gústache, hai xente 
que veu para aprender sobre se-
tas para consumo propio, outros 
porque lles gustaba a fotografía...
Cantas persoas forman a asocia-
ción?
Os socios votan uns anos e xa 

cando coñecen a asociación e o 
sector, marchan. Os de sempre 
quedan e algúns únense agora, 
polo que vai variando o número. 
Cando empezamos, había sobre 
100 e pico persoas, e agora por 
exemplo hai arredor de 70 per-
soas, aínda que nas xornadas 
veñen máis persoas que se unen. 
Son tempos distintos; agora hai 
máis interese pola ecoloxía que 
non había no 87, son mundos di-
ferentes, pero eu vexo que a xen-
te está interesada pola micoloxía. 
Nas xornadas participan persoas 
de Sarria, de Monforte, e dos 
concellos da comarca, e de aso-
ciacións, como os da asociación 
Val de Láncara, que veñen varios 
ás xornadas, mentres que de Sa-
rria tamén vén xente de diferen-
tes asociacións. 
Cales son as actividades que or-
ganizan e por que en Sarria?
É unha asociación que dinamiza o 
ámbito cultural de Sarria. A xen-
te ten interese na micoloxía e a 
asociación vale para as persoas 
ás que lles guste a natureza e a 
micoloxía e que poidan desfru-
tala. Ademais, incidimos moi-
to cos cativos, xa que imos cos 
pequenos da Asunción e do IES 
Xograr Afonso Gómez de Sarria 
ao monte. Ademais, todos os 
anos facemos na Casa da Cultura 
unha exposición de setas durante 
dous días e pasan por ela moitísi-
mos rapaces de todos os centros 
educativos aos que convidamos, 
aínda que tamén poden ir inde-
pendentemente pola súa conta a 
velas. Esta exposición organízase 
desta maneira: Facemos unha 

charla de iniciación á micoloxía e 
outra para veteranos sobre como 
recoller as setas e como manter 
o medio natural durante unha se-
mana en outono. Logo, facemos 
a recollida das setas o sábado e 
o domingo despois desas charlas; 
a primeira recollida é nunha zona 
frondosa e a seguinte adoita ser 
nun piñeiral. Con esas setas reco-
llidas, levamos a cabo a exposi-
ción na Casa da Cultura de Sarria, 
que está dous días exposta, o 

luns e o martes. O mércores reco-
llemos, xa que xa non están igual. 
Os nenos marchan moi contentos 
despois de ver a exposición e de-
pende da implicación do profesor 
aínda poden facer un traballo. 
Hai alumnos que incluso se uni-
ron á asociación con nós e algún 
sabe tanto que nos sorprendeu, 

como un neno que, nunha charla 
que fixemos e á que veu Mariano 
García, experto en setas, e An-
tonio Rigueiro, da USC; nos pre-
guntou se un boletus mollado era 
tóxico, e sorprendeunos.
Cales son os proxectos de futu-
ro?
Este ano comezamos un curso de 
cestería, xa que esas cestas va-
len para logo ir recoller as setas, 
e logo cada ano facemos unhas 
camiñatas ao monte, charlas, a 
exposición anual e cursos de mi-
coloxía. O noso proxecto de fu-
turo é seguir coa actividade que 
levabamos facendo ata o de ago-
ra e seguir divulgando isto, non 
temos uns expertos espectacu-
lares, pero cada persoa controla 
uns modelos concretos de cogo-
melos, e non temos intención de 
meternos en temas de investiga-
ción.
Teñen colaboración con outras 
entidades ou asociacións?
Non necesitamos axudas eco-
nómicas, non nos preocupan as 
subvencións porque a burocracia 
leva moito tempo. Nós levamos 
ao monte uns bocadillos e nada 
máis. Pero so que é certo que o 
Concello de Sarria facilítanos a 
Casa da Cultura e sempre están 
dispostos para todo o que lle pe-
dimos.

“A Muiñeira dinamiza o 
ámbito cultural de Sarria”
Falamos con José Folgueiras, presidente da Asociación Micolóxica A 
Muiñeira desde 2022, e que o ano que vén cumpre 30 anos

“A asociación vale 
para as persoas 
ás que lles gusta 

a natureza e a 
micoloxía, e así poden 

desfrutar ambas 
cousas”

Os concelleiros do PP piden ex-
plicacións ao Goberno de Camiña 
Sarria sobre a suspensión da pres-
tación do servizo do matadoiro 
municipal, facéndose eco do ma-
lestar entre o sector porque “leva 
máis dunha semana pechado” e 
esíxenlle “unha previsión de cando 
se recuperará a acti vidade”. Nese 
senti do, piden “máis dilixencia e 
axilidade para que a situación do 
matadoiro se resolva o antes posi-
ble”. O equipo de goberno eviden-
ciou, segundo valora a voceira, “a 
súa incompetencia para a xesti ón 
do mesmo”. A suspensión do ser-
vizo confi rma o “desinterese do 
Goberno de Camiña Sarria res-
pecto deste servizo do que xa se 
intentou desfacer ao principio do 
mandato, xusto antes de destapar-
se o burato de 200.000 euros que 
aínda está pendente de investi ga-
ción xudicial”, explican.
Ao día seguinte de que o Grupo 
Municipal do Parti do Popular tras-
ladase ao pleno as queixas dos 
usuarios sobre a suspensión do 
servizo, o alcalde ditou un decre-
to polo que acordou suspender a 
prestación do servizo de matadoi-
ro ata que poida garanti rse “a sa-
lubridade e hixiene das carnes con 
desti no ao consumo humano”.
Se ben a resolución ofi cial data do 
venres, o día seguinte do pleno, o 

matadoiro levaba días sen ofrecer 
o servizo habitual. Esta situación 
súmase ao “escándalo” polo bura-
to de 200.000 euros nas arcas mu-
nicipais en relación ao matadoiro 
despois de que “Intervención xa 
adverti rada grave irregularidade 
de que o cobro do servizo se leva-
se a cabo sen o control necesario”.
O Grupo Municipal do Parti do 
Popular de Sarria tense persoado 
como acusación no procedemen-
to penal seguido ante o Xulgado 
de Sarria para “coñecer os detalles 
do caso do burato dos 200.000 
euros e defender os intereses dos 
veciños e veciñas”.

EXPLICACIÓN DO GOBERNO. 
Desde o Concello explican que 
desde o pasado 26 de agosto o 
matadoiro está pechado por unha 
avaría na caldeira de auga quente 
e vapor. Así, despois de trasladar 
aos animais a outros matadoiros, 
suspendeuse o servizo e desde o 
Goberno local informan de que 
están esperando polas pezas para 
que os técnicos poidan arranxar a 
maquinaria e poder así recuperar 
o servizo. Mentres, aproveitan 
para realizar tarefas de mante-
mento, como pintar as cuadras e 
tamén deberán instalar cámaras 
de seguridade por moti vos de be-
nestar animal.

Paralízase a acti vidade 
no matadoiro municipal

O Concello de Sarria vén de sacar a 
licitación obras por valor de 580.494 
euros para mellorar vías municipais, 
que serán cofi nanciadas pola Xunta 
de Galicia e a Deputación de Lugo.
Desta maneira, as obras estarán divi-
didas en tres actuacións. A primeira 
será un plan de mellora de camiños 
rurais de zonas de concentración 
parcelaria, que será fi nanciado pola 
Consellería de Medio Rural cun va-
lor de 132.603 euros e polo Conce-
llo, que aportará 27.846. A través 
desta actuación, acondicionaranse 
os accesos entre Río e O Currial, en 
Zanfoga; e de Penagache a Airexe; na 
parroquia de Maside.
A segunda actuación será para a me-
llora de camiños rurais, fi nanciada 
pola Axencia Galega de Desenvol-
vemento Rural con 94.294 euros, 
mentres que o Concello de Sarria 
porá 30.646 euros. Neste caso, me-
lloraranse os accesos a Vilarello, nun 
de Lamas, os da Pena e Vilaesteva 
desde a estrada LU-P-5703 e a igrexa 
de Vilanova.

Con respecto á terceira actuación, 
esta acollerá a mellora de 19 accesos 
a través dos fondos do plan Deputa-
ción, polo que a enti dade provincial 
aportará 275.000 euros, e o Concello 
asumirá 20.103 euros. 
Con estes cartos, melloraranse os 
accesos entre O Carballal e Castelo 
dos Infantes, de Vilasante á igrexa de 
Fontao, Regueiro (Fontao), Ribeira 
(Vilarrairo), no Piñeiro (Corvelle), de 
Vigo de Sarria a O Castro dos Petos, 
entre Fafi án e As Aceas, a Taíde, na 
escola da Pinza, o acceso ao núcleo 

de Couso, desde Maside a Ponte de 
Santalla, entre o cemiterio de Cho-
rente e a pista de Vilamaior, desde o 
campo de fútbol a Chorente, o acce-
so á igrexa de Nespereira, no núcleo 
de Abeledo, a San Fiz de Vilapedre, a 
Fondo do Agro (Lamas), desde Gui-
ti án ao Calvario e San Pedro, e a Cas-
telo de Loureiro desde a estrada LU-
P-5711. Estes traballos consisti rán no 
barrido do fi rme, cubrir as fochancas 
e o triplo rego asfálti co para mellorar 
a calidade das estradas tanto para os 
vehículos como para os peóns.

Case 600.000 euros para mellorar 
vías municipais no municipio

O Concello de Sarria está xa a aco-
meter as obras polas cales se mello-
rará o parque infanti l do Chanto, uns 
traballos moi demandados polos 
veciños e veciñas e que terán unha 
duración de 15 días. A través da Con-
cellería de de Medio Ambiente, que 
encabeza Borja García, destí nanse 
35.000 euros para a remodelación 
nun espazo de 105 metros cadrados, 
que proceden no 80 % dunha sub-
vención da Xunta de Galicia e o 20 % 
do presuposto da enti dade local.

Con esta actuación, quérese promo-
ver un lugar accesible a través da co-
locación dun pavimento de caucho 
de absorción de impactos, á vez que 

se potencia a inclusividade a través 
de novos xogos: un carrusel inclusi-
vo, un balancín, un resorte, un bam-
bán e un areeiro.

Comezan os traballos de mellora 
no parque infantil do Chanto

Como nace este negocio? 
No ano 2004 o meu compañei-
ro de traballo Víctor Armesto 
Rodríguez e eu quedamos sen 
traballo e, xunto co meu irmán 
Juan Carlos Rodríguez, deci-
dimos asociarnos e montar o 
noso propio negocio, xa que 
nós viñamos do sector; Víctor 
era torneiro e eu dedicábame 
a ventas; e vimos que había un 
nicho de mercado sen explotar 
e unha gran demanda que po-
diamos atender. Por iso, empe-
zamos a traballar nunha nave 
alugada e, 10 anos despois, en 
2014, decidimos comprar unha 
nave no Polígono de Morelle de 
Sarria para traballar de mellor 
maneira. En 2015 tamén puxe-

mos unha tenda de recambios 
enfocada ao sector gandeiro e 
agrícola. 
Cal é a súa actividade?
A nosa principal actividade é a 
fabricación de maquinaria para 
a preparación de cubículos para 
gando de leite e tamén a de 

máquinas para o forraxe. Así, 
en maquinaria para cubículos 
temos encamadoras, gradilla, 
etc.; e para o tratamento da 
forraxe temos estendedores de 
silo, coitelas para o millo... Ao 
principio, fabricabamos dúas ou 
tres cousas que había naquel 
momento, como remexedores 
de xurro e picadoras de leña; e 
agora contamos con arredor de 
40 produtos en fabricación, e 
tamén temos produtos que co-
mercializamos.
Cara a onde se destina a venda 
de produtos?
Nós enfocámonos na venda de 
maquinaria na maior parte do 
territorio español, en Francia 
e Portugal, sendo recoñecidos, 
sobre todo en Sarria e na co-
marca, como tamén en toda 
Galicia. Levamos 20 anos co ne-
gocio e temos a inquedanza de 
seguir mellorando cada día. 
Así, entre os produtos que co-
mercializamos e distribuímos 
atópanse os rolos (rodillos Llo-
rente) e as cargadoras da marca 
Eurotrac e MB para Galicia, As-
turias e Portugal; e máquinas de 
labranza Lemken.
Tamén venden maquinaria usa-
da.
Si, vendemos maquinaria usada 
cando acometemos operacións 
nas que unha persoa quere des-
facerse da súa máquina vella e 
quere mercar unha nova. Nós 
recollemos a antiga, que lla 
cambiamos pola nova, e vemos 
que tal está e se pode servir 
para outro cliente. Mellorámola 
e vendémola a un custo signifi-

cativamente máis baixo. 
Ao ter clientes de diferentes 
lugares, como se leva a cabo a 
comunicación?
Sempre intentamos manter o 
contacto directo con todos os 
nosos clientes, polo que ao 
longo do territorio nacional 
intentamos ir a xunto deles e 
ter contacto directo co cliente. 
Ademais, temos dous comer-
ciais na rúa, a xente coñécenos 
e chámanos.
Cales son os valores da empre-
sa?
Os nosos valores son a innova-
ción, o compromiso e a garan-
tía, e intentamos fomentar e le-
var eses valores alá onde imos, 

dando un bo servizo e co com-
promiso de intentar superarnos 
e facelo mellor no día a día. A 

través do contacto directo cos 
clientes, tamén nos decatamos 
de cousas que nos di a xente, xa 
que ás veces aportan ideas que 
axudan tamén a desenvolver os 
produtos. Se unha máquina fa-
lla, seguimos todo o proceso e 
axudamos ao cliente a que re-
solva os seus problemas de ma-
neira o máis próxima posible.

A nivel de traballo, como está 
o sector? 
É difícil atopar xente e atopar 

compromiso na xente. Eu creo 
que a sociedade está cambian-
do, sobre todo despois da pan-
demia da Covid-19, polo que 
nós tamén tratamos de ade-
cuarnos ao momento. Nós, ago-
ra, un dos obxectivos que temos 
a curto prazo é traballar a xor-
nada intensiva, non partida, por 
tema de conciliación e para que 
o persoal se sinta máis cómodo.
Xusto seguindo con iso, como é 
o traballo interno no negocio?
Con respecto aos traballadores, 
somos un equipo e cada un ten 
unha función. Comezamos sen-
do os tres socios e un traballa-
dor e agora xa estamos 21 per-
soas traballando na empresa. O 
ambiente de traballo é moi bo, 
son xente nova. 
Que proxectos teñen de cara ao 
futuro?
Os proxectos de futuro son se-
guir innovando e seguir co que 
estamos traballando. O único 
proxecto así que temos desde 
a pandemia e que se retrasou, 
pero queremos sacar o antes 
posible, é un robot arrimador 
de ración para o sector gandei-
ro. Con este novo aparato, os 
gandeiros poderán automatizar 
máis as tarefas nas súas explo-
tacións gandeiras.

“Os valores son a innovación, o 
compromiso e a garantía”
Falamos con Jose Antonio Rodríguez López, xerente da empresa Corbar 
Maquinaria Agrícola, que xorde no ano 2004 da iniciativa de tres socios

“Sempre intentamos 
manter o contacto 
directo con todos 

os nosos clientes ao 
longo do territorio 

nacional, en Francia 
e en Portugal, a onde 

nos desprazamos 
cando fai falta”

O Concello de Sarria deberá ac-
tualizar o servizo de recollida de 
lixo, tendo que sacar a licitación 
a xestión de residuos por 1,6 mi-
llóns de euros, debido a que a 
concesionaria traballa sen con-
trato desde 2019.
Desta maneira, desde o Goberno 
local anuncian que a empresa 
adxudicataria terá que recoller 
a obriga legal de actualizar e 
adaptar as tarifas ao custo real 
do servizo, recollendo a suba de 
tarifas da empresa Sogama.
A actual ordenanza fiscal do 
servizo, que é de 2016, non se 
actualizou ata este momento, o 
que supón un desfase económi-
co agravado pola necesidade de 
revisar o padrón de usuarios no 
medio rural.
Pola súa parte, con respecto á 
inclusión do contedor marrón 
para orgánicos que se está dis-
poñendo en diversos puntos da 
vila de Sarria non suporá un pro-
blema, só que será un maior cus-

to económico no servizo.
Ademais, Claudio Garrido des-
culpouse ante a veciñanza e 
usuarios do servizo de recollida 
de lixo pola “mala imaxe deriva-
das das posibles deficiencias do 
servizo”, polo que se buscan so-
lucións a este problema.

NOVIDADES. Pola súa parte, no 
medio rural proxéctase instalar 
unha especie de illas medioam-
bientais co fin de que a veci-
ñanza poida acceder de forma 
sinxela e contedores de recollida 
selectiva.

A intención é conseguir un ser-
vizo máis sostible, así como afo-
rrar custos, xa que os produtos 
que se levan a Sogama e non 
son incinerables, incrementa o 
prezo do servizo. Ademais, a ins-
talación destes lugares poderá 
evitar que o camión do lixo pase 
dúas veces por semana aos 270 
núcleos de poboación do medio 
rural, o que aforraría tamén un 
custo económico grande, o que 
podería  supoñer, á vez, dispo-
ñer de diñeiro para renovar ca-
mións, adquirir barredoras, con-
tratar máis persoal…

Sácase a licitación a xestión de 
residuos por 1,6 millóns de euros

A Asociación Huhú de Sarria pre-
sentou o oitavo número do fanzine 
Macheta, ‘a revista que sae cando lle 
peta’ na Sede, o espazo de arte con-
temporánea da rúa Ramón Cabani-
llas. A presentación contou cun con-
certo acústico do Ronco Lois, antigo 
cantante do grupo Colloada Salvaxe.
Neste número 8, Macheta ten 60 
páxinas e unha tiraxe de 300 exem-
plares, cifras récord na historia da 
revista, dos que se repartiron xa 150. 
No índice figuran contidos coma 
unha escolma de viñetas inéditas do 
humorista gráfico Chichi Campos e 
unha ampla representación de mu-
lleres poetas, moitas delas de Sarria: 
Sonia Marpez, Naila María González, 

María Barrado, Paula Castro e Paula 
Vilas. O fanzine sarriao mantén os si-
nais de identidade de sempre: liber-
dade creativa, irreverencia, humor 
e pensamento crítico. E o prezo de 
sempre: cero euros.
Desde a Asociación Huhu destacan 
a boa acollida da revista na presen-
tación, na que se entregaron tamén 
os 28 primeiros cromos da Macheta 
que foron editados, sendo cada un 
deles dedicado a unha colaborado-
ra. Ademais, anunciaron que irán 
incluíndo colaboradoras dos núme-
ros anteriores, e editarán un álbum 
deses cromos. 
As persoas interesadas na revista po-
derán atopala na Sede e no Xarope.

Volve ás rúas o fanzine 
Macheta co seu nº 8

O secretario Xeral do PSdeG na pro-
vincia de Lugo e presidente da De-
putación provincial, José Tomé Roca, 
denunciou este luns que “a xestión 
do PP con Sogama é unha vergonza 
e pediremos en todas as institucións 
que anulen a suba abusiva do canon 
do lixo”.
“O que está a facer o PP desde a 
Xunta de Galicia con Sogama é unha 
auténtica vergonza”, valorou Tomé 
Roca. Explicou que no último ano e 
medio, a Xunta de Galicia e a empre-
sa pública de tratamento de residuos 
acordaron xa unha suba de 39 euros 
por tonelada –ata os 66 euros/t- e 
de cara o 2025 pactaron un novo 
aumento doutros 42, chegando a co-
brar aos concellos 108 por tonelada. 
“Unha suba para compensar as pe-
nalizacións da Unión Europea, cando 

o que deberían é cambiar o modelo 
de xestión de residuos”.
Sinalou que “xa non nos sorprende, 
porque é unha práctica habitual do 
PP, que mintan e que lle pasen logo 
a factura ós cidadáns e ós concellos 
da súa mala xestión” e incidiu en que 
o grave de cargar “o seu desastre” 
sobre os veciños e veciñas e sobre 
os concellos, é que estes últimos 

“xa están asfixiados asumindo cada 
vez máis competencias con menos 
recursos”. E anunciou que os so-
cialistas volverán levar ao Pleno da 
Deputación de Lugo unha iniciativa 
para que se anule a suba do canon 
de Sogama; e na vindeira Executiva 
do PSdeG, “propoñeremos ás agru-
pacións que a leven aos plenos mu-
nicipais”.

Tomé reclama ao PP a xestión 
de Sogama e pide a anulación 
da suba do canon do lixo

A Deputación de Lugo vén de po-
ñer en marcha a segunda quen-
da de viaxes da cuarta edición do 
programa Coñece a túa provincia. 
Faranse excursións gratuítas dun 
día os martes, mércores, xoves e 
venres, nas que participarán preto 
de 1.600 persoas de 69 entidades 
da provincia ata o 31 de outubro.
As primeiras entidades en des-
frutar desta nova quenda de via-
xes son a asociación de veciños 
Alexandre Bóveda Paradai, de 
Lugo, e a asociación veciñal Penas 
de San Xoán de Alaxe, do Valadou-
ro. Os da capital visitaron o Mazo 
de Santa Comba e achegáronse a 
Sober e Monforte de Lemos, men-
tres que o colectivo mariñán coñe-
ceu o traballo que se leva a cabo na 
Granxa Gayoso Castro, e o concello 
de Negueira de Muñiz.
A Deputación continúa con este 
programa gratuíto, que desde a 
súa posta en marcha no mandato 
pasado ten sido un éxito rotundo 
temporada tras temporada, tanto 
na participación como no impacto 
positivo para os sectores económi-
cos da hostalería e o comercio nos 
municipios nos que se realizan as 

viaxes. Ademais, promóvese a ac-
tividade en meses nos que os ne-
gocios e recursos turísticos teñen 
menos fluxo de visitantes, o que 
dinamiza este sector tan importan-
te para a economía da provincia de 
Lugo.
A iniciativa provincial está dirixida 
a asociacións e colectivos sen áni-
mo de lucro de toda a provincia e 
consiste en viaxes gratuítas, en pe-
quenos grupos, dunha xornada de 
duración por diferentes puntos da 
xeografía lucense seguindo diver-
sas rutas polo patrimonio natural, 
histórico, cultural e gastronómico.
O programa Coñece a túa Provin-
cia inclúe, de balde, o transporte 
para os traslados de ida e volta 
dende o lugar ou lugares de ori-
xe, póliza de seguros de viaxeiros, 
menú de xantar, e entradas e visi-
tas a diferentes lugares de intere-
se da provincia de Lugo. 
Estas visitas realízanas profesio-
nais que contan coa habilitación 
de guía oficial de turismo de Gali-
cia e persoal de atención ao públi-
co nos diferentes museos, empre-
sas ou obradoiros sinalados nos 
itinerarios do programa.

Volve o programa 
Coñece a túa Provincia

Os centros de Infantil e Primaria co-
mezarán o curso o vindeiro 11 de se-
tembro cun total de 174.998 alum-
nos, o que supón un descenso de 
4.030 estudantes respecto ao curso 
2023/24. A pesar deste descenso de 
matrícula, estes centros contarán co 
mesmo número de aulas. En concre-
to, no caso dos colexios públicos, ha-
berá en funcionamento 7.336 aulas, 
dúas máis ca no ano académico que 
vén de rematar. Ademais, o número 

de mestres incrementarase nestes 
niveis respecto do ano anterior, con 
novas incorporacións ata o mes de 
setembro.
O Diario Oficial de Galicia publica 
precisamente hoxe a modificación 
do catálogo de unidades do sistema 
público nas etapas de Infantil e Pri-
maria, no que se pode apreciar xa o 
resultado da aplicación do histórico 
acordo de mellora estrutural do sis-
tema educativo asinado o pasado 

ano entre a Xunta de Galicia e as or-
ganizacións sindicais.
A aplicación do acordo sindical per-
mite manter abertas 204 aulas que, 
coas rateos anteriores, pecharían. 
Deste xeito, estímase que o acordo 
vai permitir manter arredor de 900 
aulas abertas nos tres próximos cur-
sos, malia a caída da natalidade, para 
dar así unha atención máis persona-
lizada ao reducirse a cifra de estu-
dantes por aula.

O curso escolar comeza o 11 de 
setembro co mesmo número de aulas

O Ministerio de Transportes do Go-
berno de España, baixo a dirección 
de Óscar Puente, vén de solicitar a 
elaboración dun estudo de viabilida-
de para conectar as cidades de Lugo 
e Santi ago a través dunha nova vía 
ferroviaria que non pase pola locali-
dade de Curti s, na Coruña. O obxec-
ti vo principal será defi nir un trazado 
que ofreza as máximas prestacións 
posibles e permita modernizar a ac-
tual conexión entre Lugo e Santi ago, 
tendo en conta a alta demanda de 
transporte. O estudo, que foi sacado 
a concurso, divídese en dúas fases 
principais cun orzamento total de 
420.000 euros e un prazo de execu-
ción de 18 meses. A primeira fase 
céntrase nun estudo de mobilidade 
en Lugo para avaliar os fl uxos de 
viaxeiros e determinar as necesida-
des específi cas de transporte. A se-
gunda fase avaliará a viabilidade dun 
novo trazado que mellore a cone-
xión entre a liña León-A Coruña e o 
Eixo Atlánti co de Alta Velocidade, así 
como os traballos necesarios para 
acondicionar e mellorar a liña exis-
tente ata conseguir a nova variante.
Adicionalmente, existe a posibilida-
de de incluir unha terceira fase, que 
sería opcional e se iniciaría máis aló 
de dous anos despois de completar 
as fases anteriores. Esta fase exami-
naría a viabilidade de crear un corre-
dor directo entre Lugo e Santi ago, 
sen pasar por Curti s e Ordes. A in-
clusión desta fase no contrato inicial 
non está garanti da e dependerá de 
decisións futuras. O prazo total para 
a execución das dúas fases é de 18 
meses, cunha fi nalización esti mada 
para mediados de 2026. Se a terceira 
fase se leva a cabo, atrasaría aínda 
máis o proceso. Os pregos de condi-

cións tamén especifi can que o novo 
trazado debe contemplar caracte-
rísti cas similares ao Eixo Atlánti co, 
permiti ndo velocidades menores 
se se mantén a competi ti vidade co 
transporte alternati vo e se opti miza 
a relación custo/benefi cio.
Ante a nova do estudo solicitado 
polo Ministerio, os diferentes par-
ti dos políti cos expresaron as súas 
opinións durante a sesión celebrada 
no Congreso dos Deputados, onde 
compareceu o Ministro Óscar Puen-
te. O Parti do Popular manifestou 
a súa frustración e descontento co 
Goberno, acusándoo de incumprir 
os prazos para mellorar o acceso fe-
rroviario á provincia de Lugo. Os de-
putados do PP por Lugo e Ourense 
destacaron a falta de avances na liña 
Ourense-Monforte e a paralización 
das variantes de Rubián e Os Peares-
Canabal. Segundo o PP, estas defi -
ciencias demostran a renuncia do 
Goberno á chegada do AVE a Lugo, 
deixando á provincia á marxe da alta 
velocidade.
Pola súa banda, Néstor Rego, por-
tavoz do BNG no Congreso, deman-
dou ao Ministro de Transportes que 
garanta unha mellora signifi cati va 
na mobilidade ferroviaria diaria en 
Galicia, aumentando as frecuencias 

e prazas dispoñibles nos servizos de 
tren. Rego criti cou as frecuentes de-
moras e avarías na liña de alta velo-
cidade con Madrid, destacando que 
estas defi ciencias afectan gravemen-
te aos galegos e galegas. O deputa-
do tamén sinalou as defi ciencias no 
deseño da rede ferroviaria galega, 
que denomina como “o Plan para 
amputar o AVE galego”, e esixiu a 
adopción de medidas para resolver 
os problemas derivados das vías úni-
cas e das longas distancias de vía de 
ancho ibérico.
No ámbito local, Rubén Arroxo, 
voceiro do BNG en Lugo, conside-
rou que a proposta do Ministerio é 
unha boa nova e un logro signifi cati -
vo para Lugo, “grazas ao traballo do 
único deputado do BNG en Madrid”. 
Porén, Arroxo conti núa reclamando 
a recuperación das liñas ferroviarias 
eliminadas, como o tren nocturno 
de Lugo a Barcelona, e lamenta que 
Lugo siga sendo a única cidade gale-
ga sen conexión directa con Santi a-
go. Arroxo tamén denunciou a “falta 
de investi mentos e a discriminación 
histórica en materia ferroviaria en 
Galicia”, e mencionou o atraso na 
chegada do AVE e que sexa máis rá-
pido viaxar en tren de Lugo a Madrid 
que de Lugo a Santi ago.

Conectar Lugo e Santi ago cunha 
línea directa por tren: así é o 
proxecto que estuda o Goberno

A conselleira do Medio Rural, María 
José Gómez, visitou a localidade de 
Sarria e salientou alí as actuacións 
contempladas ao abeiro do Plan de 
mellora de camiños rurais, coñeci-
do como Plan Marco, na convoca-
toria actual 2024-2025.
Neste contexto, a comarca de Sa-
rria recibe en total máis de 700.000 
euros neste período para facilitar o 
acceso ás pistas, tanto baixo esta 
iniciati va, preto de 500.000 euros, 
coma no marco do Plan de rehabili-
tación de camiños de zonas de con-
centración ou reestruturación par-
celaria fi nalizadas, máis de 200.000 
euros. Concretamente, o municipio 
de Sarria dispón dunha axuda de 
máis de 95.000 euros para executar 
labores ligados ao Plan Marco, un 
plan que, para toda Galicia, conta 
cun orzamento de 19,5 millóns de 
euros, a canti dade máis alta dende 
2017. Benefi ciaranse así 583 cami-
ños e máis de 460 quilómetros en 
diferentes concellos galegos.
A maiores, por primeira vez, com-
pleméntase co Plan de rehabili-
tación de camiños de zonas de 
concentración ou reestruturación 
parcelaria fi nalizadas, dotado con 
6 millóns de euros para toda a Co-
munidade. De feito, nesta liña de 
axudas o Concello de Sarria recibiu 
máis de 130.000 euros para mello-
rar os accesos a Maside e a Santi a-

go da Veiga.
A conselleira salientou a uti lidade 
do Plan Marco para “dignifi car, aín-
da máis se cabe, a calidade de vida 
no rural e as condicións de vida dos 
veciños”, xa que contempla como 
subvencionables camiños de acce-
so a núcleos rurais de poboación e 
cualifi couno “de vital importancia” 
para os municipios, especialmen-
te para aqueles con maior carga 
gandeira. O obxecti vo do Plan de 
mellora de camiños rurais é apos-
tar polo benestar da poboación do 
rural a través do fortalecemento 
das infraestruturas, que facilita a 
accesibilidade e vertebración do 
territorio, reforza o tecido social, 
contribúe a mellorar a capacida-
de organizati va das áreas rurais, 
dinamiza o tecido produti vo e fi xa 
a poboación. Ademais, durante o 
período 2016-2024, o Plan Marco 
contou con máis de 130 millóns 
de euros, permiti ndo a mellora de 
máis de 5.450 camiños e máis de 
4.280 quilómetros de vías rurais.
María José Gómez destacou que 
dende a Consellería seguen a refor-
zar esta iniciati va pola súa uti lidade 
e defendeu a medida que “mellora 
as dotacións existentes de infraes-
truturas básicas e enmárcase no 
compromiso de promoción e coor-
dinación do desenvolvemento do 
territorio rural galego”.

María José Gómez puxo 
en valor o Plan Marco

Desde o Concello de Samos conti -
nuaron durante o mes de agosto 
cos traballos roza e desbroce. Desta 
maneira, xa se levaron a cabo polas 
parroquias e lugares de Vilar do Real, 
Gosende, Lousada, San Román, Zoó, 
Estraxiz, Pascais, Manxar, Vilamelle, 
Pedrachantada e Vilameá. Ademais, 
tamén se levaron a cabo traballos de 
acondicionamento e reparación dal-
gunhas das sinais do municipio.
A intención desde o Goberno local 
é seguir mellorando os lugares do 
Concello de Samos a través de actua-
cións nas que os veciños desfruten 
do seu núcleo de poboación limpo.

Conti núan os traballos 
para mellorar os 
lugares do municipio

O Concello de Paradela fi xo entre-
ga dun lote de produtos de primei-
ra necesidade ao cuarto neno naci-
do no municipio paradelense neste 
ano 2024.
O lote de produtos está valorado 
en 200 euros e inclúe unha axuda 
económica directa de 1.000 euros, 
que se abona en dous prazos: o 75 
% cando se solicita e o outro 25 % 
cando se acredite residencia efec-
ti va dun ano dende o nacemento.

O obxecto desta Ordenanza é o 
fomento da natalidade e da adop-
ción coa fi nalidade de axudar a 
fi xar poboación dentro do termo 
municipal.
A alcaldesa, Montserrat Mulet, fi xo 
entrega deste lote de produtos a 
Marta López Rodríguez e Iván Cas-
tro Díaz (portavoz do grupo socia-
lista), veciños de Paradela (Andrea-
de) e orgullosos pais de Martí n 
Castro López.

Nado o cuarto neno 
do ano no municipio

paradela

Desde o Concello de Paradela ve-
ñen de celebrar que Manuel Abe-
lla Murado, veciño da parroquia 
de Mosteirovello, no municipio, 
vén de cumprir 100 anos.
Ana Belén López Álvarez, tercei-
ra tenente de alcalde e delegada 
de Promoción do Emprego, For-
mación, Cultura e Novas Tecno-
loxías, acudiu á casa onde residen 
o recén cumprido e o seu fi llo. 
A casa familiar tamén recibiu 
a visita dalgún veciño que non 

quixo perder a ocasión de poder 
felicitar a Manuel no seu cente-
nario. Así, o recén cumprido re-
cibiu uns agasallos consistentes 
nunha tarta, unha placa conme-
morativa, un pin co escudo do 
Concello e un ramo de flores.
Manuel mostrouse emocionado 
e moi contento polas mostras 
de cariño recibidas e, sobre 
todo, por poder contar nun día 
tan especial coa súa familia ao 
seu carón.

O Goberno local celebrou o 
centenario de Manuel Abella

samos

A Asociación de Comerciantes e 
Artesáns de Samos creará o Obra-
doiro Benito Jerónimo Feijoo coa 
intención de contribuír á promo-
ción cultural e económica do mu-
nicipio, celebrando a súa asem-
blea consti tuínte o vindeiro 28 de 
setembro.
Este obradoiro leva o nome do 
frade benediti no que residiu no 
mosteiro samanense considerado 
como o principal ensaísta español 
da época da Ilustración, por iso 
farase a asemblea o 28 de setem-
bro, que é un día despois do ani-
versario do falecemento do frade.
O obxecti vo do Obradoiro, ade-
mais de ser impulsar e promocio-
nar a Feira de Artesanía, tamén se 

promoverá poñer en valor o muni-
cipio con xornadas culturais e his-
tóricas, editaranse libros e outras 
acti vidades coas que fomentar 
a curiosidade intelectual, cívica 
e profesional. Así, divulgarase a 
obra de fi guras representati vas da 
cultura de Samos.

A entidade estará formada por 
directivos da Asociación de Co-
merciantes e Artesáns de Samos 
e por outras persoas achegadas 
que colaboran coa Feira de Ar-
tesanía de Samos ou xente vin-
culada ao concello e á comarca 
de Sarria.

O Obradoiro Benito Jerónimo 
Feijoo, unha nova entidade

A XXIV Feira de Artesanía de Samos,  
organizada pola Asociación de Co-
merciantes e Artesáns cunha achega 
económica de 4.000 euros a través 
de Plan Deputación 2024, acolleu 
centos de persoas
O evento, no que parti ciparon preto 
de 30 expositores, incluíu a lectura 
do pregón, a cargo da médica de 
familia e presidenta da Asociación 
Cultural Peleriños de Sarria, Milagros 
Núñez e o tradicional xantar.
Ademais, durante a xornada, a ve-
ciñanza puido desfrutar de demos-
tracións de artesanía, obradoiros e 
actuacións musicais de grupos fol-
clóricos que amenizaron a cita.

A alcaldesa do BNG de Samos, Chus 
López, esti vo acompañada polas 
deputadas autonómicas Olalla Rodil 
e Montse Valcárcel, así como pola 
deputada provincial de Cultura Iria 
Castro, ademais de militantes nacio-
nalistas da comarca.

Tanto Montse Valcárcel como Olalla 
Rodil mostraron o seu apoio a esta 
feira, que pon en valor as tradicións 
desta zona do interior de Lugo: “Sa-
mos ten un potencial inmenso e dé-
bese impulsar para que sexa un refe-
rente na comarca sarriá”, sosti veron.

Persoeiros destacan o potencial de 
Samos na XXIV Feira de Artesanía

O Concello de Triacastela conta 
desde primeiros de agosto cun-
ha oficina de información ao pe-
regrino que atende María Elena 
López desde o baixo da Casa 
Consistorial.
O servizo prestarase ata que 
remate outubro en horario de 
11.00 a 14.00 horas e de 17.00 
a 19.00 horas de luns a venres. 
Ademais de ofrecer información 
turística e recomendacións aos 
camiñantes, na oficina tamén se 
sela a credencial e poden con-
sultar folletos e material divul-

gativo sobre o pobo e sobre o 
Camiño Francés.
Tamén se lle fai unha enquisa de 
satisfacción aos e ás camiñantes 

para coñecer a súa opinión so-
bre a ruta xacobea e sobre os 
lugares, servizos e establece-
mentos que visitan.

Triacastela conta cunha oficina de 
información ao peregrino

triacastela

O Concello de Triacastela cele-
brará a XII Feira de Artesanía e 
Produtos da Zona o vindeiro 28 
de setembro, na que poderán 
participar artesás de todas as 
partes da comarca, da provincia 
e de Galicia, apuntándose a tra-
vés do teléfono 982 548 147.
Entre as actividades, aínda por 
confirmar, terá lugar a apertura 
dos postos de artesanía e pro-
dutos da zona. 
O ano pasado, ademais, presen-
touse o Centro de Interpreta-
ción Ferrería da Ponte e Guido 
Guía levou a cabo unha ruta 
guiada baixo o nome de ‘Tria-
castela Xacobea’ dende a praza 
do Concello.
Ademais, o ano pasado houbo 
unha exposición de pintura ‘Ca-
tro médicos pintores seguimos 

polo Camiño’ na Fonte do Lu-
nar, tivo lugar o pregón e houbo 
unha concentración de motos 
do motoclub Os Mouchos.
Con todo, este ano, haberá 
tamén música para amenizar 

a xornada, como o ano pasa-
do, na que houbo varias inter-
pretacións de música cantada 
mediante ‘Cantos de Taberna’ 
organizados polos locais de hos-
talería de Triacastela.

A XII Feira de Artesanía e Produtos 
da Zona será o día 28 de setembro

Durante o mes de agosto, volveu 
á Cova Eirós o equipo de investi -
gación conformado por alumna-
do da Universidade de Santi ago 
de Compostela, de Oviedo e Ma-
drid e guiados polo codirector 
dos traballos, Arturo de Lombe-
ra. A través dunha nova campaña 
de tres semanas, recuperaron o 
ritmo de investi gación arqueoló-
xica que se levaba a cabo antes 
da pandemia pola Covid-19, co 
fi n de escavar na entrada da cova 
e no nivel catro, que se corres-
ponde co Paleolíti co Medio. 
Ademais, realizaron novos traba-
llos na Gruta dos Locos, que se 
sitúa no monte Penedo, na pa-
rroquia de Cancelo.
Por outra banda, outro dos mo-
ti vos que impulsaron esta nova 
campaña de investi gación foi es-
tudar a arte rupestre do interior 
da Cova Eirós, xa que é o tema 
central da tese de doutoramento 
da investi gadora Tania Mosque-
ra, que deu unha charla o pasado 
22 de agosto na Sala da Fonte do 
Lunar.
Con todo, entre os achados máis 

importantes desta campaña, ató-
panse os restos de industria líti ca 
e fauna, que foron descubertos 
nun nivel inferior, no nivel cinco, 
polo que atoparon ocupación 
humanas máis anti gas e tamén 
materiais.
Ademais, tamén puideron coñe-
cer que a Cova Eirós e a Cova das 
Cabras están conectadas, aínda 
que o conduto está taponado. 
Este achado foi resultado dunha 
expedición de espeleólogos que 
realizaron topografí as das bocas 
da Cova, co fi n de entender o sis-
tema cársti co do Monte Penedo.
Outro dato a destacar é que dous 
xeocronólogos australianos acu-
diron tamén á Cova Eirós, proce-
dentes da Universidade de Ade-
laida, co fi n de tomar mostras de 
todos os niveis do xacemento co 
fi n de realizar datacións a través 
do sistema OSL e coñecer a an-
ti güidade da Cova Eirós, en Can-
celo. Con todo, esperan obter os 
resultados dentro dun ano para 
saber as datas de ocupación hu-
mana e a anti güidade do nivel 
cinco.

Atopan materiais no 
nivel cinco da Cova Eirós

A Consellería de Emprego, Comer-
cio e Emigración fi nanciará a pos-
ta en marcha do obradoiro dual de 
emprego ‘Os soutos’ dos conce-
llos de Láncara, Samos e Paradela 
despois de que o alcalde de Lánca-
ra, Darío Piñeiro, solicitara á Xunta 
unha subvención para poder levar 
a cabo dito obradoiro.
Así, o mandatario lancarés sosti vo 
que “foi un traballo duro, pero es-
tou moi contento porque, por fi n, 
Láncara contará cun obradoiro de 
emprego para adecuar as áreas 
fl uviais e a contorna da estación 
do tren e que vai xerar postos de 
traballo”. Ademais, agradeceu a 
colaboración dos Concello de Pa-
radela e Samos, “socios de viaxe, 
especialmente na fi gura das súas 
alcaldesas e na dos funcionarios e 
funcionarias que fi xeron isto posi-
ble”, destacou.
Desta maneira, a subvención, de 
411.928 euros, servirá para for-

mar a vinte alumnos e alumnas 
dos tres concellos en acti vidades 
auxiliares en viveiros, xardíns e 
centros de xardinaría durante 
dous anos, dedicando 144.174 
euros neste ano, subvencionado 
gastos de formación e funciona-
mento, e de 187.753 euros para 
o ano 2025, que servirá para os 
gastos derivados dos alumnos e 
alumnas traballadoras durante 

nove meses.
Ademais de mellorar a área fl uvial 
e a área da estación de Láncara, 
tamén actuarán no paseo do Ma-
lecón e a ruta do Loio de Paradela 
e na leira da piscina municipal de 
Samos, onde tamén farán traba-
llos no campo da feira, na Horta 
da Boti ca e nas zonas axardinadas 
do casco urbano samanense.

Láncara contará co obradoiro 
dual de emprego ‘Os soutos’

A Deputación de Lugo vén de ini-
ciar os traballos para o arranxo da 
estrada provincial LU-P-0503, que 
é a que conecta Baralla e Láncara. 
Esta actuación, que conta cun inves-
ti mento de máis de 110.000 euros, 
afecta á prácti ca totalidade da vía, 
desde o seu inicio en Baralla ata o 
punto quilométrico 10,5. As obras, 
que está a levar a cabo a empresa 
Grupo Bascuas 2008, teñen un pra-

zo de execución esti mado de tres 
meses. O proxecto inclúe diversas 
intervencións para mellorar o estado 

da estrada e incrementar a segurida-
de vial. Concretamente, os traballos 
consisti rán na reapertura de cunetas 
para garanti r unha correcta drenaxe 
das augas, na reparación dos afundi-
mentos e desperfectos existentes, e 
na repavimentación.
Estes traballos permiti rán unha 
maior durabilidade do fi rme, mello-
rando a adherencia e reducindo o 
risco de accidentes. Esta actuación 
é de gran importancia, xa que a es-
trada LU-P-0503 non só comunica os 
municipios de Baralla e Láncara, se-
nón que tamén dá servizo directo ás 
parroquias de Aranza, Santa María 
de Pol e Vale.  Ademais, a vía é moi 
empregada para o transporte de 
mercadorías, especialmente polas 
empresas madeireiras da zona.
Esta estrada é punto de conexión 
entre Baralla e a estrada autonómica 
LU-636, que une Sarria e Becerreá, 
polo que supón unha mellora na 
seguridade, na comodidade e na co-
municación para o desprazamento 
dos veciños e veciñas da zona.

A Deputación de Lugo traballa para 
o arranxo da estrada LU-P-0503

o páramo

Pura López presentou o 
seu libro no municipio

A escritora do Páramo, Pura Ló-
pez, presentou por primeira vez 
o seu primeiro libro de narrati va 
na súa terra natal paramense. ‘La 
niña que quería ser pájaro’, edi-
tado por Círculo Rojo Editorial, e 
que xa vai pola segunda edición, 
narra a historia da loita dunha 
muller por alcanzar os seus soños 
e ilusións; unha lección de tesón, 
perseverancia e humanidade. 
É a historia dunha nena dunha 
pequena aldea do interior de 
Galicia, que tras emigrar a Barce-
lona consegue cumprir os sonos 
que ti ña de nena, é dicir, é unha 

obra autobiográfi ca da súa vida. 
“Decidimos realizar esta presen-
tación para dar a coñecer a publi-
cación dunha persoa moi próxi-
ma a nós, que nunca esqueceu a 
súa terra e que todos os anos nos 
visita cando volve ao concello ve-
ciño do Páramo. 
Ademais, esta é a historia de mi-
les de persoas que ti veron que 
abandonar a súa terra para po-
der desenvolver unha carreira 
profesional plena, é a historia de 
moitos dos nosos veciños, fami-
liares e coñecidos, que ano tras 
ano volven a súa terra”.

Que é a Casa Vázquez?
A Casa Vázquez é unha casa é unha 
labranza tradicional galega con máis 
de 200 anos de historia. Así, sem-
pre quixen darlle continuidade a 
esta casa familiar e asentarme coa 
miña familia, pero hai uns anos xur-
diu a idea de  facer un museo. Por 
iso, tras a construción do cortello 
a finais dos anos 70, no ano 2017 
transformámolo conservando to-
dos os elementos antigos da casa. 
Así, fomos crecendo e en 2019 inau-
guramos o Museo Vivo e Integrado 
do Campo e a Locomoción Agraria 
(Muvicla), que é, actualmente, o 
primeiro museo de Galicia que ten 
cualificación como tal ao abeiro 
da Lei de Museos de Galicia desde 
2021, polo que é o primeiro centro 
museístico amparado pola Conse-
llería da Xunta. 
Ademais da casa familias e o pende-
llo tipo feira que alberga diferentes 
tractores e paneis informativos, no 
cortello reformado atópase o salón 
de conferencias e unha pequena 
biblioteca na que se atopa outro 
tractor. Ademais, temos un proxec-
tor tamén de microfichas que servía 
para ver o despece das maquinas 
de forma ampliada. Agora segue 
sendo de utilidade porque pode-
mos seguir vendo cousas. 
Con que motivación nace o Muvi-
cla en Trasliste?
O Museo nace nun lugar e nun 
tempo preciso. Eu son un apaixo-
nado do medio rural e estamos 
nun momento no que é importante 
facerlle ver á xente a importancia 
do coidado do medio ambiente e 
do patrimonio e ver que a cultura 
nace da agricultura, de cultivar a 
terra, xa que á vez que fomos culti-
vando a terra, fomos cultivándonos 
a nós. As grandes cidades viven de 
costas ao campo e é importante 
que existan centros deste tipo para 
promover unha reflexión sobre o 
campo e manter así o campo vivo 
e que a xente mire ao campo por-
que, se non, imos mal. Nós o que 
pretendemos é, con este atractivo, 
transmitir que a paixón polo cam-
po e a realidade é coñecemento e 
integración de talento. Por ter na-
cido e querer isto vas pensando en 
como poder transmitir este amor e 
eu vexo que aos nenos lles gustan 
os as máquinas agrícolas e andar 
en tractor, polo que, aproveitando 
esa sinerxía de que a xente que vén 
aquí motivada polas máquinas, ta-
mén lles transmitimos eses valores 
do campo. É importante que saiban 

que grazas aos avances na mecani-
zación puidemos pasar de producir 
para 5 persoas a producir para 50. 
Ademais, se nunha casa como a 
Casa Vázquez podían vivir daquela 
15 persoas xuntas e agora as casas 
están mellor que as das cidades, é 
o momento de abandonar? Cando 
hai mais diñeiro ca nunca, non é 
momento de abandonar.
É un amante do medio rural, pero 
tamén da maquinaria agrícola.
O museo pola miña paixón non só 
polo medio rural, tamén pola ma-
quinaria agrícola, tanto é así que 
no 2003 restauramos o primeiro 

tractor, e no 2006 naceu a primei-
ra Asociación de Galega de Amigos 
da Maquinaria Agrícola Clásica a 
primeira de España, da que fun pre-
sidente fundador durante 10 anos.  
No ano 2008 fixemos o Camiño de 
Santiago en tractor por primeira vez 

na historia. Cedinlle a miña dona, 
María, que era a única muller na 
ruta, xa que entramos 30 tracto-
res en Santiago, a honra de ser a 
primeira en cruzar Santiago. Logo, 
fomos crecendo e fomos referentes 
en Galicia e España en restauración 
e mecanización clásica. Agamac 
naceu aquí, na Escola de Trasliste, 
aínda que agora o presidente é de 
Pontevedra porque é de ámbito au-
tonómico, queriamos crecer e non 
queremos limitarnos. Somos moi 
dinámicas as persoas que estamos 
afincadas no rural e cumprimos os 
obxectivos da asociación. 

Que actividades se realizan no Mu-
vicla? 
Temos actividades propias ou es-
peciais doutras entidades, como 
as xornadas da Sociedade Galega 
de Pastos e Forraxes, outra do GDR 
de aquí, e logo actividades propias, 

como as xornadas do ‘Glamour é o 
do mais rural que hai’ e as xornadas 
de ‘Alternativas a uso do petróleo 
en aplicacións agrícolas’. Con res-
pecto a esta última, presentamos 
o pasado 30 de xullo en Madrid o 
libro das tres primeiras xornadas 
porque leva poñente resumida a 
exposición e un código QR co seu 
documento audiovisual prologado 
pola miña familia. Ademais, tamén 
está no libro o investigador da USC, 
Quico Ónega, Francisco Conde e 
contamos co deseño dun arxentino 
que formou parte do Concello de 
Láncara, entón intentamos espa-
llar as raíces do Concello aí onde 
vamos. Cabe destacar que temos 
ofertas moi serias para trasladarnos 
ao Camiño de Santiago a unha nave 
de Sarria, co que multiplicaríamos 
as visitas, pero perde a esencia. 
Aquí hai centos de miles de horas 
investidas antes abrir o 14 de xuño 
de 2019 e agora estamos na senda 
e os visitantes son de moita calida-
de. Non creo que marchar do rural 
sexa o óptimo. Cremos que ten que 
estar aquí fai que a xente teña moi-
to interese por nós. 

Toda esta actividade como reper-
cute en Láncara e na comarca de 
Sarria? 
Isto é moi importante para Lánca-
ra porque o museo recibe 1.500 
visitas ao ano rexistradas, que fa-
cemos con colexios ou institucións, 
pero non contamos todas as de-
mais nas que veñen familias e par-
ticulares, polo que teriamos un 30 
% máis de visitas.  Ademais, eu son 
traballador do Concello de Láncara 
e coñezo aos veciños e veciñas e 
ademais de ser de aquí, de gastar 
todo o meu esforzo físico aquí, eu 
amo Láncara e, ao ser traballador 
público, quero aos veciños e inte-
résome por eles. O amor a todos 
os veciños de Láncara é o que me 
move a ser cada vez máis de Tras-
liste e seguir co meu proxecto.
Non pensabamos chegar a este ni-
vel e ter a exposición ‘Coidamos da 
terra. Coidamos da xente’ en pleno 
corazón de Madrid, entre o Reti-
ro e o Museo do Prado. Para nós 
meter un carro galego, un arado 
prerromano e unha limpadora nun 
lugar tan importante ten transcen-
dencia e importancia.

“O amor por Láncara é o que me 
move a seguir co meu proxecto”
Marcos Vázquez é o promotor do Museo Vivo e Integrado do Campo e 
da Locomoción Agraria situado na parroquia de Trasliste, en Láncara

 láncara

O local social do mercado gandeiro 
do Incio acolleu unha xornada in-
formati va sobre ‘As doenzas máis 
importantes que asolan ao casti ñei-
ro e aos seus tratamentos’ na que 
parti cipou o alumnado do obradoiro 
de emprego. 
A charla foi imparti da por técnicos 
do Centro Agroforestal do Inorde, 
en convenio coa Xunta e o Insti tuto 
de Desenvolvemento Económico de 
Ourense.

Os casti ñeiros 
centraron unha charla

o incio

Centos de persoas 
parti ciparon no Terra 
Brava e no Tremeterra

Centos de persoas achegáron-
se a desfrutar o 24 de agosto 
do Festival Terra Brava, orga-
nizado pola Asociación Terra 
Brava do Incio, que estivo pro-
tagonizado pola música, a gas-
tronomía e a cultura.
Ademais da sesión vermú, que 
foi de 13.00 a 14.00 horas, e 
estivo amenizada pola Cha-
ranga sin Control, pola tarde 
o protagonismo foi para a Es-
cola de Música do Incio, que 
actuou diante das persoas que 
se achegaron a desfrutar da 
festa. O prato forte chegou á 
noite, con diversas actuacións 
de grupos recoñecidos, como 
Peter Selek, O Val das Mouras, 
Xabier Díaz & Adufeiras de Sa-
litre, O Sonoro Maxín e Gue-
zos, quen pechou o festival. 
Así, o concerto máis esperado 
foi o de Xabier Díaz, cantan-
te, compositor, investigador e 
compilador de música tradi-
cional, que comezou na A. C. 

Xacarandaina, onde participou 
como como bailador, gaiteiro, 
pandeireteiro e se iniciou nas 
recollas etnográficas.

ÉXITO DO TREMETERRA. Pola 
súa banda, centos de persoas 
tamén quixeron achegarse ao 
Encoro de Vilasouto para des-
frutar da música do III Encon-
tro SoundSystem da Terra Bra-
va, no que destacaron Weeding 
Dub, Mr Zebre, Lwis Bennet, 
Radikal Guru ou Chapamama.
O evento incluíu obradoiros, 
debates abertos, un taller de 
iniciación ao ioga e unha mesa 
aberta sobre a cultura sound 
system, así como un obradoiro 
sobre a igualdade nos festivais, 
impartido por Inés Cebreiro, 
educadora especialidade en 
igualdade.
O rexedor do Incio, Héctor Co-
rujo, destacou “o poder desta 
cita cultural que se consolida 
ano tras ano”.

A XIV Feira de Artesanía e 
Produtos da Terra foi un éxito
O Incio acolleu a XIV Feira de 
Artesanía e Produtos da Terra 
coa colaboración da Fundación 
Artesanía de Galicia e da Xunta 
de Galicia, á que se achegaron 
decenas de persoas para des-
frutar das actividades.
Así, houbo postos de Artesanía 
de Galicia e expositores da zona 
que venderon produtos típicos, 
relacionados coa xoiería, bixu-
tería, coiro, complementos de 
moda, cestería, cerería, forxa e 
xoguetes.
En concreto, expuxeron as súas 
creacións Miudiño (Vigo), Rio-
mao estudio (A Teixeira), Ro-
cigarcía (Betanzos), María Jul 
(Cervo), Péndulo Complemen-
tos (Burela), Luciérnaga coiro 
(Barbadás), María Carmen Ote-
ro Folgueira (A Pastoriza) e J. Ei-
roa Forxa (Culleredo).
No ámbito cultural, Macizas 
Centrais, a Louband e Carta de 
Ajuste amenizaron a xornada 

coa súa música e a Furgoteca 
trouxo a Xoán Curiel, que prota-
gonizou un espectáculo musical 
para nenos e nenas e maiores 
que animou a XIV Feira de Arte-
sanía e Produtos da Terra.
Tamén, a través da Fundación 
Artesanía de Galicia, houbo 
dous obradoiros gratuítos para 
todos os públicos especializa-
dos en pintura sobre tecido e 
gyotaku e impartidos polos ar-

tesáns María José Martínez e 
José Carrera do obradoiro Pei-
xesapop, así como por Leonor 
do obradoiro Como pez en el 
agua.
Ademais dos visitantes, tamén 
se achegaron á Feira o alcalde 
do Incio, Héctor Corujo, quen 
acompañou ao director xeral de 
Comercio e Consumo, Gabriel 
Alén, na súa visita polos distin-
tos postos dispostos nas rúas.

A Cervela acolleu a centenaria 
danza ritual de Santa Lucía
A parroquia da Cervela, no Incio, 
protagonizou un dos momentos 
máis esperados do verán no mu-
nicipio ao representar a procesión 
de Santa Lucía a través dunha dan-
za ritual centenaria chea de cores. 
Esta tradición, única en Galicia, fi xo 
que se achegaran ao lugar decenas 
de persoas para desfrutar das fes-
tas da Cervela, celebradas a últi ma 
fi n de semana de agosto. Durante 
a procesión había catro bailaríns, 
catro nenos que portaron a imaxe 
de San Antonio, outros catro ado-
lescentes que levaron a de San Ro-
que, seguidos doutros catro homes 

adultos que levaban a San Cristovo, 
outros catro coa imaxe de Santa 
Lucía e catro mulleres que sosti ñan 
a anda da Virxe do Rosario.

A danza e procesión, ademais, foi 
amenizada pola muiñeira de Chan-
tada e rematou coa música da Mar-
cha do Anti go Reino de Galicia.

DEPUTACIÓN

A Vicepresidencia presentou Ma-
rela!, un novo programa para a 
promoción e potenciación das re-
produtoras inscritas da Raza Rubia 
Galega nas explotacións da pro-
vincia de Lugo. O deputado de Ru-
ral, Mar e Mocidade Daniel García 
foi o encargado de detallar este 
programa, que nace co obxectivo 
de promover o desenvolvemento 
do sector gandeiro, como sector 
estratéxico da economía da pro-
vincia, co fin último de propiciar 
as condicións óptimas para que se 
produza unha fixación real de po-
boación no medio rural.
Marela! conta cun orzamento de 

200.000 euros e beneficiará a 500 
animais con axudas unitarias de 
400 por animal, cun límite máxi-
mo de 6 animais por granxa que 
cumpren cos criterios estableci-
dos nas bases. As bases foron pu-
blicadas o luns, 2 de setembro. 
Daniel García explicou que “con 
Marela! queremos apoiar a un 
sector que leva sendo castigado 
de xeito histórico e recorrente e 
durante a pandemia da COVID, a 
crise da guerra de Ucraína pola 
suba dos conxuntos dos elemen-
tos do proceso produtivo, a bu-
rocratización na tramitación das 
axudas da nova PAC e elevadísima 

incidencia da EHE e da lingua azul 
nos animais das ganderías”. Poden 
ser beneficiarias tanto as persoas 
físicas como xurídicas, titulares de 
explotacións gandeiras da provin-
cia que críen animais bovinos de 
pura raza Rubia Galega, sempre 
que posúan unha femia reprodu-
tora desta raza, nadas nas propias 
granxas, que pasara o Rexistro De-
finitivo do seu Libro Xenealóxico 
durante o pasado 2023.
Os animais beneficiarios da axu-
da deben permanecer 3 anos na 
granxa do titular solicitante, con 
posibilidade de subrogación dos 
dereitos.

A Vicepresidencia crea Marela!, un 
programa de impulso da raza Rubia

O presidente da Deputación de 
Lugo, José Tomé Roca, asinou co 
presidente da Federación de Aso-
ciacións de Familiares e Persoas 
con Enfermidade Mental de Galicia 
(FEAFES), Manuel Fernández Prado, 
un convenio mediante o cal a insti-
tución provincial achega 34.000 eu-
ros para colaborar co programa de 
intermediación laboral e prácticas 
laborais que ofrece FEAFES. Esta ini-
ciativa vai dirixida ás persoas que pa-
decen problemas de saúde mental, 
un colectivo que sofre importantes 
dificultades para acceder ao mundo 
empresarial. Este proxecto pon a dis-
posición dos usuarios un servizo de 
inserción laboral que ten en conta 
as súas características e dificultades 
e que se centra na intermediación 
laboral e na realización de prácticas.
O obxectivo é tratar de promover o 
desenvolvemento profesional das 
persoas con problemas de saúde 
mental a través da aprendizaxe en 
situacións laborais reais. 
Nesta liña, FEAFES Galicia pretende 
por unha banda, detectar e crear 
novas posibilidades de ocupación 
que faciliten o acceso deste colec-
tivo ao mercado laboral, ao tempo 
que trata de eliminar os prexuízos 

existentes na sociedade sobre as ca-
pacidades profesionais e produtivas 
das persoas con problemas de saúde 
mental.
Concretamente, a través desta 
achega económica que realiza a De-
putación de Lugo FEAFES contratará 
a un profesional que realizará tare-
fas de prospección no mercado de 
traballo para persoas que padecen 
problemas de saúde mental que 
residan na provincia. Ademais, esta 
colaboración tamén permitirá a in-
serción laboral de persoas que pa-
decen problemas de saúde mental 
a través dunha bolsa de prácticas.
Este programa diríxese ás persoas 
con problemas de saúde mental 
inscritas no Servizo de Inserción 
Laboral en situación de desempre-
go e fomenta o desenvolvemento 
de acordos con empresas. Sensi-
biliza sobre a igualdade de opor-
tunidades de acceso ao emprego 
ou forma dentro da empresa a 
persoas traballadoras en sectores 
especializados. Ademais, os usua-
rios poden aplicar as súas compe-
tencias e capacidades nun traballo, 
aumentar a súa capacidade profe-
sional e enriquecer o seu currículo, 
entre outras cuestións.

Un convenio achega á 
Feafes 34.000 euros

A Xunta de Goberno da Deputa-
ción aprobou a listaxe definitiva das 
entidades sen ánimo de lucro que 
resultaron beneficiarias da liña de 
axudas de concorrencia competi-
tiva que convoca a institución pro-
vincial para desenvolver proxectos 
medioambientais nas Reservas da 
Biosfera Terras do Miño e Os Anca-
res Lucenses e Montes de Cervantes, 
Navia e Becerreá. En concreto, son 
110.000 euros para desenvolver 41 
iniciativas que porán en valor o patri-
monio natural, cultural e paisaxístico 
destes territorios. Así o anunciou na 
rolda de prensa o deputado de Pro-
moción Económica e Social, Pablo Ri-
vera Capón. Rivera Capón informou 
que “destinamos un total de 60.000 

euros para 28 proxectos que se rea-
lizarán na Reserva Terras do Miño e 
50.000 euros para desenvolver 13 
actuacións na Reserva dos Ancares 
Lucenses”. Así mesmo, o Deputado 
sinalou que esta é a cuarta convoca-
toria desta liña de axudas que puxo 
en marcha a institución provincial 
o pasado mandato e subliñou que 
“da man de entidades asociativas 
asentadas nestes territorios contri-
buímos a coidar e preservar o medio 
ambiente, ao mesmo tempo que 
impulsamos o seu desenvolvemento 
social e económico da maneira sos-
tible”. Pablo Rivera afirmou que es-
tas axudas van desde o 1.000 ata os 
7.000 e puxo en valor o éxito desta 
convocatoria “que nos levou a incre-

mentar hai un ano o orzamento nun 
30%, ata alcanzar os 110.000 euros, 
o que nos permite desenvolver máis 
iniciativas que continúen dinamizan-
do as Reservas da Biosfera”.
Algúns dos proxectos que se van 
levar a cabo grazas a estas axudas 
son: un programa de educación am-
biental para persoas con diversidade 
funcional, que realizará a asociación 
Capaces Lugo; unha xornada de mi-
coloxía e diversos obradoiros sobre 
plantas silvestres e medicinais da 
man da Asociación de Veciños da 
Parroquia de Santiago de Sancovade 
(Vilalba); ou labores de mantemento 
de rutas de sendeirismo a través da 
Asociación de Amigos do Patrimonio 
de Castroverde.

Aprobados 41 proxectos de medio 
ambiente das Reservas da Biosfera 

DEPORTES

Os organizadores do torneo 
Máster Sarria Futbolín anuncia 
as datas nas que se vai cele-
brar o evento na súa décimo 
segunda edición.
Así, a iniciativa deportiva terá 
lugar os vindeiros 31 de outu-
bro, 1 e 2 de novembro en Sa-
rria, nas categorías de move-

mento, parado, feminino, cego 
e local; acollendo aos mellores 
xogadores desta disciplina e a 
centos de afeccionados e cu-
riosos.
Esta iniciativa conta co apoio 
do Concello de Sarria, da Vice-
presidencia da Deputación de 
Lugo e da Xunta de Galicia.

O XII torneo Máster Sarria 
Futbolín xa ten data

O sarriao Juan Pedro Durán, máis 
coñecido como Gusi, comezou a 
tempada no snooker a nivel indivi-
dual con diversas datas confi rma-
das para competi r neste deporte. 
Ademais, será o primeiro ano no 
que estará no circuíto QTOUR da 
WPBSA, mentres segue á espera do 
que pasará coas instalacións onde 
imparte clases na Escola de Billar, 
na Feculera. 
Así, o deporti sta sarriao competi u 
xa no Qtour 1 en Leeds; e estará do 
6 ao 8 de setembro no Torneo Inter-
nacional Invitacional Inline Snooker 
en Oporto. Tamén en setembro es-
tará no Qtour 2, entre os días 19 e 
22 Septi embre en Sofí a; e do 27 ao 
29 de setembro parti cipará na 1ª 
Copa España Snooker en Zaragoza. 
En outubro, estará no Qtour 3, do 

3 ao 6 en Estocolmo; e do 10 ao 23 
parti cipará dos Campionatos Euro-
pa EBSA Snooker en Algarve. Men-
tres, en novembro estará no Qtour 
4, do 7 ao 10 en Manchester, e do 
28 ao 30 de novembro estará en Va-
lencia, na 2ª Copa España Snooker. 
Xa en decembro, estará no Qtour 5, 
do 12 ao 15 en Viena; e do 9 ao 12 
en Zurich, no Qtour 6. E estará no 

Campionato España Snooker do 17 
ao 19 de xaneiro en Zaragoza. 
Xa en febreiro competi rá no Qtour 
7, do 6 ao 9 en Landywood; do 21 
ao 23 de febreiro estará en Valencia 
na 3ª Copa España Snooker, a 4ª 
será do 4 ao 6 de abril en Madrid e 
a 5ª Copa será do 13 ao 15 de xuño 
en Zaragoza.

O sarriao Juan Pedro Durán 
comeza a tempada no ‘snooker’

A Sociedade Deporti va O Páramo 
pon en marcha a súa nova tempada 
con novas fi chaxes de xogadores e 
unha ilusionante campaña de abo-
nados baixo o lema de ‘Orgullo de 
un senti mento’.
Así, queren animar a formar parte a 
todos os paramenses e aquelas per-
soas vencelladas ao Concello do Pá-
ramo a que se unan á gran familia. 
Haberá así tres ti pos de patrocinio: 
un sub25, para menores de 25 anos, 
de 15 euros; un básico de 20 euros 
e un como establecemento colabo-
rador de 50 euros e de 170 euros o 
primeiro ano no caso de querer po-

ñer publicidade no campo.
Tamén existe a posibilidade de cola-
borar co carné online, que sería un 
carné similar ao de establecemento 
colaborador, pero no que a publici-
dade sería saíndo conti nuamente 
nas redes sociais, que será de 25 
euros por tempada.
Ademais, anuncian que veñen de 
fi char aos defensores Ricardo e 
Marcos Barrio, que proveñen da Sa-
rriana e do Oural respecti vamente; 
e os mediocentros Alex é Rodri, así 
como o extremo Hugo Dono, que 
veñen todos eles do xuvenil da SDC 
Residencia.

A SD O Páramo xa ten todo 
preparado para a nova tempada

O Club DHGalicia anuncia que es-
trean unha nova ruta o vindeiro 13 
de outubro, baixo o nome de Ruta 
Corga`s de Sarria 2024 como recoñe-
cemento a un dos membros do club, 
que faleceu hai seis meses e ao que 
chamaban ‘Corga’. Así, despois duns 
anos de parón, emprenden organiza-
ción dunha ruta con aires renovados, 
cun percorrido totalmente ciclable 
e adaptado a todo ti po de ciclistas, 
pero sempre co selo do DHG.
A ruta, que transcorre polos conce-
llos de Sarria e Láncara, terá dúas dis-
tancias: unha curta, de 35 kms cun 

desnivel de 700+; e unha longa, cun-
ha distancia de 55 kms e un desnivel 
de 1500+. En ambas rutas contarase 
con bolsa do corredor, avituallamen-
tos sólidos/líquidos, ambulancia, vo-
luntarios sinalizando os cruces e, ao 
remate, haberá pinchos para todos 
con algunha sorpresa.
Ademais, aproveitando que o club 
ten unha escola de nenos, ese mes-
mo día haberá unha ruta infanti l po-
los arredores de Sarria, cha e sen difi -
cultades, orientada a nenos de entre 
1 e 16 anos, aínda que os menores 
de 14 anos deberán ir acompañados.

O DHG Team estreará unha nova 
Ruta BTT co nome Corga’s de Sarria

Cando e por que xorde a Asocia-
ción Deportiva Aixa?
Xorde no 2009 a partir da alta 
demanda de nenas de ximna-
sia rítmica que había en Sarria, 
e ademais xa tiñamos un club 
en Monforte, que montamos 
en 2007, o Club Quicela. Como 
tiñamos posibilidades de recur-
sos e de nenos para montar un 
en Sarria, fixémolo. O nome de 
Aixa significa muller forte, por iso 
lle puxemos ese nome. Ao prin-
cipio, fundamos a asociación e 
puxemos a andar o club, as dúas 
cousas á vez, e a través da aso-
ciación iamos ao colexio do Ou-
ral, do Incio e de Láncara a dar 
clases de patinaxe, de ximnasia 

rítmica e de fútbol sala nas clases 
extraescolares; mentres que co 
club dábamos só clase de ximna-
sia rítmica en Sarria. Porén, hai 3 

anos deixamos de ir pola comar-
ca dando clases porque eu que-
dei embarazada e xa non podía 
dar as clases de patinaxe. Porén, 
cabe resaltar que chegamos a ter 
no Oural 40 nenos e nenas en pa-
tinaxe e sobre 35 no colexio da 
Pobra de San Xiao.
Que obxectivos persegue a aso-
ciación?
Pretendemos proclamar que 
os nenos e as nenas sexan máis 
fortes e impulsar o deporte a ni-
vel base desde os inicios. Temos 
unha nai e unha filla que van xun-
tas ao club, polo que nós busca-
mos impartir ese amor polo nivel 
base e que coñezan o deporte. É 
un deporte cooperativo e compe-

titivo, e o importante é que ve-
ñan a facer deporte e pasalo ben 
e logo se gañan, xenial. Un dos 
valores que queremos fomentar 

é o compañeirismo e que vexan 
que na vida se pode perder e ga-
ñar. Por outra banda, moitas das 
persoas que veñen ao club din 
que liberan estrés, que necesitan 
vir adestrar para desconectar do 
colexio e de todo. 
Como é o traballo co alumnado?
A raíz do Covid baixamos o nú-
mero de alumnas e agora te-

mos 38 nenas e dúas profeso-
ras. Desta maneira, traballamos 
con catro conxuntos, categoría 
benxamín, alevín infantil e cade-
te. O noso horario é de 16.30 a 
18.30 horas os martes e os xo-
ves e cada grupo vén unha hora 
ao día, entón os martes 16.30 a 
17.30 horas teño un grupo e de 
17.30 a 18.30 teño outro grupo, 
e o mesmo a miña compañeira. 
Dividímonos así porque temos 
que adaptarnos aos horarios 
do pavillón de Xosé Mario do 
Chanto. Por contra, en Monfor-
te temos máis dispoñibilidade e 
adestran catro días á semana, 
porque hai un pavillón exclusivo 
para ximnasia rítmica.

Para o tema dos horarios depen-
den do Concello de Sarria, teñen 
colaboración con eles?
Si, o Concello de Sarria déixanos 
as instalacións e á hora de facer un 
torneo paga obsequios con axudas. 
Antigamente si que daban subven-
cións, pero hai dous anos deixaron 
de dalas e non sabemos por que. 
Pero si que recibimos axudas da 
Deputación de Lugo e da Xunta de 
Galicia porque somos un club sen 
ánimo de lucro, aínda que as socias 
pagan 30 euros de mensualidade, 
e necesitamos as axudas. Gustaría-
nos ter máis amplitude de horarios 
para poder traer actividades de vez 
en cando máis innovadoras. Por 
exemplo, temos unha compañeira 
en Lugo que dá ballet e nos gus-
taría que viñera dar unha clase ás 
nosas pequenas, pero cos horarios 
que temos é difícil. Un ano trouxe-
mos unha clase de hip-hop, pero 
en dúas horas non se pode. Quere-
mos que o Concello nos dea unha 
hora máis. 
Como foi esta tempada?
Esta tempada a verdade é que moi 
ben, xa que o conxunto benxamín 
clasificouse para o Campionato 
Galego e fixeron unha actuación 
espectacular, aínda que non aca-

daron subirse ao podio porque hai 
moito nivel, pero o que si é certo 
é que todos os grupos melloraron 
moitísimo este ano. Viñan con 
moitas ganas e forza e notáselles 
moitísimo o cambio. Están moi 
motivadas para o ano que vén.
Xusto con respecto ao ano que 
vén, como o esperan?
Non podemos falar de cifras, xa 
que é un deporte que hoxe pode 
haber 40 persoas apuntadas e en 
setembro hai 20, xa que durante 
o paso do curso vanse apuntan-
do. Esperamos que se manteñan, 
pero sempre hai altas. Con res-
pecto aos campionatos, vemos 
que, coas ganas e a ilusión que 
mostraron, na próxima tempada 
poderanse alcanzar máis podios. 
Ademais, a nosa forma de ensi-
nar non é como noutros clubs, 
que ves ás pequenas saíndo do 
tapiz chorando. Nós sempre que 
as nosas nenas compiten, marcá-
moslles os fallos e resaltamos os 
acertos, sempre de forma aserti-
va, cremos que é a mellor forma 
de ensinar. Non somos moi duras 
porque non queremos que nos 
teñan medo. Que saiban onde 
fallaron e que se dean de conta, 
pero sen que sexa un trauma.

“Todos os grupos melloraron 
moitísimo durante este ano”
Falamos con Jennifer, xerente do Club Aixa de ximnasia rítmica de 
Sarria e promotora da Asociación Deportiva que leva o mesmo nome

“Pretendemos 
proclamar que os 
nenos e as nenas 
sexan máis fortes, 

así como impulsar o 
deporte a nivel base 

desde os inicios”



 22 setembro 2024

Despois dun mes de agosto de quen-
tar motores, chegou o momento es-
perado. Arranca a Liga para todos os 
equipos de fútbol, que aproveitaron 
o verán para remodelar os seus equi-
pos de cara a unha meta común para 
todos eles, crecer e superarse, ben 
sexa levándose o título ou mesmo o 
ascenso de categoría.
Para a maior parte deles o premio 
será manter a categoría pero sexa 
como sexa a maquinaria está en 
marcha e o balón xa botou a rodar 
e adaptándose aos novos cambios 
que trae este ano a Federación Ga-
lega.
As competicións nacionais escolle-
ron o inicio do mes de setembro para 
a estrea. Agás o CD Lugo, que en Pri-
meira Federación xa leva dúas xorna-
das disputadas e sen moita fortuna. 
O equipo, que se remodelou dende 
a dirección, logrou a permanencia 
o ano pasado in extremis, sendo o 
equipo mellor situado da provincia.
En Terceira Federación coinciden o 
resto de equipos que están en ligas 
nacionais. O Polvorín, filial do Lugo, e 
o Vilalbés, retornan a esta descendi-
dos pero con forzas renovadas para 
seguir loitando. Neste mesmo grupo 
seguen a Sarriana, que non logrou o 
ascenso, e o Viveiro.
O equipo sarriao tivo moi preto o 
ano pasado a Segunda Federación, 
pero ao final escapóuselle o premio.
Os catro equipos da provincia inicia-
rán a Liga a fin de semana do 8 de 
setembro.

PREFERENTE

Un dos primeiros cambios que se 
produce este ano é que a Preferente 
para a ser Preferente Futgal, aínda 
que segue na mesma liña e ten a 
mesma data de inicio da competi-
ción. O Ribadeo e o Lemos conse-
guiron o ano pasado manterse nesta 
difícil categoría e estréanse este  o 
Pol, que pechou un ascenso directo 
logo dunha magnífica tempada, e o 
Escairón, que tivo que acudir á pro-
moción para entrar no último paso 
do fútbol galego.
A gran novidade no formato de com-

petición de cara á próxima campaña 
radica na posta en marcha dun play 
off de ascenso. Ata esta campaña 
ascendían catro equipos de maneira 
directa (os dous primeiros clasifica-
dos de cada grupo). A partir desta 
mesma campaña manteranse os ca-
tro ascensos, pero da seguinte ma-
neira: os campións de cada un dos 
grupos darán o salto á Terceira Fede-
ración de maneira directa e as outras 
dúas prazas sairán dunha promo-
ción na que participarán o segundo, 
terceiro, cuarto e quinto clasificados 
de cada grupo. Estes enfrontaranse 
de xeito cruzado (2º contra 5º e 3º 
contra 4º) a ida e volta. Os vencedo-
res disputarán unha segunda elimi-
natoria que dictaminarán as outras 
dúas prazas e ascenso.
Non houbo tanta sorte para o Castro 
e o Residencia, que regresan á Pri-
meira Futgal, a nova denominación 
da anterior Primeira Galicia, tamén 
coñecida como Primeira Autonómi-
ca.
A categoría segue a ser de ámbito 
autonómico pero composta agora 
por 108 equipos repartidos en 6 
grupos de 18 equipos cada un. Os 
lugueses seguen a competir xuntos 
no grupo 3 e tamén sairán ao verde 
a mesma fin de semana. Póñense en 
xogo 9 ascensos a Preferente. Aca-
darán o pase directo os campións de 
cada grupo e os tres ascensos restan-
tes sairán dunha promoción na que 
participarán os segundos e terceiros 
clasificados de cada grupo.
Seguen a ser o mesmo número de 
equipos, e xunto aos novos descen-
didos tamén están os ascendidos, 
como o Vilalbés B, o San Lázaro, o 
Pastoricense e o Oural.
As seguintes fins de semana de se-
tembro será cando se inicie a com-
petición para a Segunda e a Terceira 
Futgal, que tamén cambian de nome 
pero que previsiblemente seguirán 
o mesmo sistema que en anos an-
teriores e nas que os cambios son 
as novas chegadas por ascenso ou 
descenso. A Federación aínda non 
fixo públicas as normativas destas 
categorías pero poucos cambios se 
esperan xa que esteas modificacións 

están máis centradas este ano no 
fútbol de base.

NOVAS CATEGORÍAS

Así, nas categorías xuvenil, cadete e 
infantil creouse unha nova división, 
situada entre a anteriormente coñe-
cida como Liga Galega e a Primeira 
Provincial. As antigas galegas levarán 
tamén o nome de Preferente Futgal 
ao lado de xuvenil, cadete e infantil, 
e a nova categoría distínguese como 
Primeira Futgal. Despois desta man-
terase a división provincial.
Mantéñense por suposto as tres 
categorías nacionais, nas que está 
como único representante o CD 
Lugo. O xuvenil A está en Liga Na-
cional Xuvenil, despois do descenso 
que acadou na última sesión men-
tres que o B pasará por arrastre á 
agora Preferente.
En División de Honra cadete e infan-
til estarán un ano máis tamén sós.
En Preferente Futgal están o Vilalbés, 
o Lugo B e o Milagrosa no norte e o 
Calasancio no sur. Na cadete Lugo B 
e Residencia están como únicos re-
presentantes, logo do descenso do 
equipo monfortino. Na infantil com-
petirán o Residencia, o Polvorín e o 
Viveiro.
No relativo á Primeira Futgal queda-
ron clasificados a tempada pasada 
os mellores equipos por debaixo dos 
ascendidos. Os da provincia de Lugo 

foron divididos en dous subgrupos. 
Na xuvenil están Chantada, Residen-
cia, Palas, Sarriana, Becerreá e Antas.
Na cadete quedan o Polvorín FC e o 
EF Polvorín, Vilalbés e Residencia B 
xunto a Chantada e Calasancio.
Na infantil están Piringalla, Milagro-
sa, Sarriana, Vilalbés, Ribadeo, Lugo 
B e Calasancio.

LIGAS FEMININAS

Non haberá cambios nas ligas femi-
ninas este ano, nas que o Lugo e o 
PM Friol están como figuras desta-

cadas na Terceira Federación, na que 
o primeiro logrou a permanencia 
no seu primeiro ano na categoría in 
extremis. Para as de Friol foi un ano 
complexo pero aseguraron pronto a 
súa praza. Arrancarán tamén o 8 de 
setembro a contenda.
As ligas galegas femininas retrasa-
ranse algo máis. Estrearanse o 15 de 
setembro a Primeira e a Segunda. 
Logo do descenso do PM Friol B non 
haberá representación da provincia 
na categoría máis alta. Tampouco 
se coñece aínda a composición do 
resto.

Roda de novo o balón 
Arranca unha nova tempada de fútbol con cambios no regulamento para unificar as novas categorías, especialmente nas bases

O CD LUGO

O CD Lugo arranca tempada con 
novidades no seu cadro de xoga-
dores. Guille Perero e Nathaniel 
Nicholas, aos que se uniu Raúl Her-
nández, que chega á cidade amu-
rallada tras completar a tempada 
23/24 nas filas do CF Fuenlabrada 
e Jon Ceberio, mediocentro que 
formou parte do CF Intercity, pro-
tagonizaron as primeiras presenta-
cións. Únense a eles Jon Cabo, que 
completou o seu proceso formativo 
na canteira do Athletic Club, Martín 
Ochoa, que vén cedido do Deporti-
vo, e Martín Ochoa.
A entidade tamén chegou a un 
acordo con Erik Ruiz, con Marcos 

Sánchez, co catalán Roger Martí-
nez, co porteiro Marcos Lavín e o 
defensa central Juan Rodríguez, 
procedentes do Alxeciras CF. A 
afección tamén poderá desfrutar 
do lateral esquerdo Ander Zoilo, 
procedente da canteira da Real 
Sociedade, de Alberto Vaquero e 
Yayo González. Pablo Cacharrón e 
Dani Vidal completan as presenta-
cións. 
Pola contra, o club cede a Andrés 
Castrín, que estará no Sevilla; 
Gonçalo Tabuaço, no CS Marítimo; 
David Rosón, que renova ata 2026 
e xogará no Don Benito e finaliza o 
contrato con Fran Mérida.

O fútbol sala tamén volverá ás 
canchas pero no seu caso será 
de forma máis escalonada nun 
ano no que existe unha impor-
tante representación de equi-
pos da provincia na elite deste 
deporte.
Galicia é unha potencia e Lugo 
contribúe a iso. 3 equipos nas 
dúas categorías femininas e 12 
nas 5 masculinas son un núme-
ro máis que representativo.
O Pescados Rubén Burela segue 
a ser o máximo referente cun-
has laranxas que non paran de 
encadear triunfos e con eles ta-
mén situados na Primeira Divi-
sión.  Para elas o comezo está 
máis preto, a mediados de mes, 
mentres que eles terán que es-
perar ata outubro.
Xunto ao Burela está o Castro 
FSF tamén en Primeira, que lo-
grou manterse na categoría. Es-
trearase, pola contra, en Segun-
da División feminina, o Vilalba 
FS, que logrou un ascenso his-
tórico, ao igual que fixo o Lugo 
Sala na masculina, que se estrea 
na categoría de prata por pri-
meira vez na súa corta historia.
Á Segunda División B regresa o 
Ribeira FS, que estará xunto ao 
Xove e o Vilalba.
Na Terceira división tamén hai 
representación importante, 
como o Insuas do Miño, que 
conserva a categoría finalmente 

logo da renuncia dun rival. Es-
tarán xunto a este Begonte, Ou-
teiro de Rei, PM Friol, San Xoán 
de Guitiriz e Praias de Barreiros. 
Os begontinos regresan á cate-
goría mentres que o PM Friol 
está de estrea.
Completan a lista dous equipos 
lugueses que se manteñen un 
ano máis na máxima categoría 
xuvenil, o Ribeira e o Lugo Sala. 
A primeira en empezar será a 
Primeira feminina. A fin de se-
mana do 15 será a vez dos xu-
venís, a Segunda Divisón B e a 
Terceira. Seguirán a Segunda fe-
minina e masculina e os últimos 
en unirse son os de Primeira Di-
visión masculina. 
A Preferente tamén sairá ao 
parqué o 15 de setembro.

A COPA DEPUTACIÓN
Mentres as ligas non comezan, 
os pavillóns contarán co mo-
vemento que achega a V Copa 
Deputación de Fútbol Sala, na 
que participan 40 equipos de 
3ª División Nacional Masculina, 
Preferente Masculina, 1ª e 2ª 
Autonómica Masculina, Prefe-
rente Feminina e 1ª Autonómi-
ca Feminina e que se disputará 
ata o 1 de novembro. Xogarán 
as dúas primeiras sesións a 
principios de setembro. A fin de 
semana do 12 de outubro e a 
ponte do 1 de novembro foron 

os días escollidos para comple-
tar a competición.
De Preferente e Primeira Divi-
sión Feminina participan nove 
equipos: Ribeira Lieders FS, 
Concello de Begonte FS, Grupo 
Forma-T Vilalba FS B, Praias de 
Barreiros CD, Burela Pescados 
Rubén B, Os Meigallos, FSF Cas-
tro Supexport B, SD Castrover-
de, Taboada Futsal.
De 3ª División Nacional Mas-
culina e Preferente Masculina 
participan 12 equipos: Ribeira 
FS B, Outeiro de Rei SD, O Ko-
rreo Guitiriz FS, Insuas do Miño 
Rábade FS, Grupo Forma-T Vi-
lalba FS B, Praias de Barreiros 
CD, Concello de Begonte FS, 
Fonsagrada FS, Os Meigallos FS, 
Club Deportivos Casás, PM Friol 
FS, ADC Lugo Sala  Automóbiles 
Losada B.

De Primeira e Segunda División 
Masculina participan 19 equi-
pos: CD Chao, Castroverde FS, 
Samos FS, PM Friol FS B, Deco-
tropic FS, O Korreo Guitiriz FS B, 
Outeiro de Rei SD B, Concello de 

Begonte FS B, Luisitalia, Cubelas, 
Puebla Futsal, Trabada Futsal, SD 
San Lázaro, Oural FS, Abella FC, 
FSF Castro Carnemax, A Lareira 
Os Meigallos FS  B, Club Lemos 
FS, Desguaces Herbón.

O comezo escalonado do Fútbol Sala 
Importante representación dos equipos da provincia nas principais categorías, con tres nas femininas e outros dez nas masculinas

A SARRIANA

A Sarriana contará este ano 
con novo adestrador, Jaime 
Paz, que procede do Villarreal, 
onde formou parte do corpo 
técnico de Quique Setién. Ta-
mén foi asistente técnico no 
Oviedo.  Así, con Jaime Paz for-
man parte do corpo técnico do 
club Juan Noé, Adriano Sousa, 
David, Diego e Santi Prieto.
Por outra parte, anunciáronse 
renovacións de xogadores do 

equipo como Javi Liz, Valen-
tín Mosquera, Tomás Susavila, 
Maxi Levbrand, Keko Vilariño, 
Jacobo Vilariño, Adri Díaz, Álex 
Boedo, Diego Rey, Cuadrado, 
Arona e Brais Prieto.
E tamén as incorporacións 
de novos xogadores, que son 
Álex Millán, Martín López, Da-
vid Guitián, Froilán Contreras, 
Youseff Sánchez, Rai, Luis Díaz 
e Santi Gegunde.

APonte d de Carracedo 
localízase na parro-
quia de San Vicen-
te de Carracedo, en 
Láncara, sobre o río 

Neira que percorre o municipio a 
algo máis de 8 quilómetros da ca-
pitalidade, A Pobra de San Xiao.
Esta ponte de cantería granítica 
foi construída no século XVI con 
materiais e base romanas, e mide 
sesenta e dous metros de longo, 
tres metros e medio de ancho e 
unha altura de 9 metros na parte 
máis elevada, no centro. 
Ademais, posúe catro arcos de 
medio punto de cadeirado graní-
tico, sendo os dous primeiros os 
únicos que con niveis normais de 
auga estarían dentro do teito do 
río e actuando os dous restantes 
como desaugadoiros. 
Cun gran tallamar no centro que 
corta e reparte a corrente da 
auga aos lados;  a ponte posúe 
dúas grandes ventás que presen-
tan forma de anca de camelo. 
A rasante da ponte é de dobre 
pendente, con tramos desiguais, 
producíndose o cambio no pilar 
situado entre os arcos principais.
Na súa parte central consérvase 
unha estrutura prismática, que 
o coroa e que ten unha cavidade 
de dous corpos que antigamente 
albergaba a imaxe de San Miguel. 
Foi reparada na primeira metade 
do século XVII, pois sábese dun 
reparto realizado pola Real au-
diencia de Galicia en 1640 para o 
pagamento das obras realizadas.

HISTORIA. Tanta importancia ten 
esta ponte, que tanto a ponte 
como a torre que había antiga-
mente forman parte do escudo 

de Láncara, sendo un dos sím-
bolos do municipio, que ten sido 
testemuña da historia da loca-
lidade, xa que a súa calzada é 
romana, pero a súa estrutura é 
medieval. 
A teoría da orixe romana, está 
reafirmada pola presenza dun-
ha antiga vía romana, coñecida 
como ‘Camiño dos Romanos’. 
Segundo o trazado desta antiga 
vía romana, moitos peregrinos 
desviábanse do Camiño Francés 
no lugar de Lamas de Viduedo, 
pasando polo Furco, Galegos, 
Carracedo, Bande e Hospital de 
Chamoso na busca da cidade 
amurallada.
Cabe destacar, ademais, que na 
Idade Media os camiñantes e ca-
rreiros tiñan que pagar unha taxa 
por cruzar a ponte, e ao pé da 
ponte había un vao que obrigato-
riamente tiña que ser atravesado 
por carros e gando na época de 
estío para evitar o deterioro da 
ponte, que tiña ademais unha 
torre. 
Así, era un lugar de confluencia 
dos correos que viñan de dife-
rentes puntos de Galicia e que 
seguían camiño cara a corte.
O uso da ponte era frecuente no 
século XVIII, como demostra o 
feito de ser utilizada cada xoves 
como punto de encontro do co-
rreo procedente de Sarria, Mon-
forte e Ourense, co resto de Gali-
cia, para dende alí ser enviado á 
corte de Castela. 
Os domingos pola noite recollía-
se o que viña de volta “de dicha 
corte y más partes de Castilla” 
(segundo o protocolo de D. Jo-
seph Antonio de la Peña Somoza 
de 1756, que se atopa no Boletín 

da comisión de Monumentos de 
Lugo, Tomo IV). Tamén foi utiliza-
da polo Padre Sarmiento na súa 
viaxe a Galicia de 1745. 
A Ponte de Carrecedo tamén é 
representativa por ser parte do 
Camiño Real que entraba a Gali-
cia desde A Meseta polo Cebreiro 
e, ao chegar a Fonfría, o desvío 
levaba cara a Láncara no seu ca-
miño cara a Lugo, un camiño que 
tamén era seguido polos peregri-
nos do Camiño de Santiago, unin-
do a ruta do Camiño Francés co 
Primitivo. 
A esta vía romana chámaselle, 
como comentamos antes, ‘Cami-
ño dos Romanos’.
A ponte foi restaurada a media-
dos do século XVII e, finalmente, 
nos anos 90, respectando a súa 
peculiar traza de lombos de mula.

A Ponte de Carracedo de Láncara
Como un dos símbolos máis importantes do municipio, a ponte e a antiga torre que posuía forman parte do escudo de Láncara

DESCUBRINDO O PATRIMONIO




